
“Абхазия не так одинока, 
как изображают. Я сам 
поражаюсь, сколько у нас 
в мире друзей!”

В. Г. Арӡынба
1992 аш.

Урыстәылатәи асахьаҭыхратә академиа апре зи дент 
Олег Кошкин инапы зҵаиҩыз «Ака демиа ҳаҭыр зқәу 
алахәыла» идиплом Витали Џьениа Аҟәа инапы 

иаиркит академиа апрезидиум алахәыла Сергеи Олешниа.
Аскульптор В. Џьениа диит Гәдоуҭа араион Аҷандара 

ақыҭа. Аиҳабыратә классқәа рҟны аҵара аниҵоз иҽазыҟаиҵон 
амедицинатә ҵараиурҭа аҭалара, аха зегьы аӡбеит ашкол 
дшаалгаз еиԥш иахьиԥхьаз аррамаҵура аҟны иҟалаз ахҭыс. 
Даараӡа иқәманшәалахеит иҭихыз иамхацәаз икомандир 
исахьа. Убасҟан раԥхьаӡа акәны дазхәыцит дсахьаҭыхҩхарц азы  
аҵара дҭаларц.

1970 ш. Витали дҭалеит Аҟәатәи асахьаҭыхратә ҵа ра иурҭа. 
Аҟазараҭҵааҩ Аза Аргәын асахьаҭыхҩы изыл кыз лыстатиаҿы 
илыҩуеит, аскульптор иҵара алагамҭазы аҵараиурҭа акажьра 
игәы ишҭеикыз. Избанзар, курск аҟны аҵара ицызҵоз зегьы 
қәрала акырӡа иеи ҵба цәан, арахь иаҳа иазыҟаҵан. Аха ари 
игәҭакы ана гӡа ра алимыршеит ирҵаҩы, аскульптор Витали 

Лакр ба. «Иҩызцәа, Сергеи Ҵәыџь, Александр Коган, Ев ге ни 
Котлиаров уҳәа ҳаибаирдырит. Дара Қарҭтәи аса хьа ҭых ратә 
академиа иалганы рыҩныҟа игьежьны иҟан. Гәыӷрала иҭәын, 
ирацәаӡаны аус руан. Ҟазарыла инхон, ишынеибакыз рмузақәа 
амаҵ рзура иазыхиан» – иҳәеит Џьениа, Аргәын даниҿцәажәоз.

Анаҩс, Витали Џьениа аҵара иҵон Қарҭтәи аса хьа ҭыхратә 
академиа, аскульптура афакультет аҟны. Уа акырӡа иԥырхаган 
ақырҭуа бызшәа ахьизымдыруаз, аха убри аан, даараӡа ирацәоуп 
инаҭаз аскульптор Гоги Оча у ри иҟазарҭаҟны аус ицура. 

Витали идипломтә усумҭала еилукаартә иҟан иҟазара 
атема хада аԥҳәыс лыԥшӡара аскульптурала аарԥшра шакәыз. 
Убарҭ иреиуоуп апластика маҷ ала иҟаҵоу аскульптурақәа 
«Ихту», «Ашьыжь», «Итәоу», «Аҿа ра». Витали Џьениа иаԥиҵоит 
ицқьоу, ацәа ныр рақәа злоу, аграциеи агармониеи рыла иҭәу, 
ис сиру аҳә са рхаҿсахьақәа. «Образы женщин кажутся нам то 
окруженными неуловимой атмосферой созер ца тельности, то 
полными порыва» – лыҩуеит Аза Аргәын иусумҭақәа рзы.

Арифа ҚАПБА

АҲАРАКЫРА ХАРАНТӘ ИУБАРҬОУП
Еицырдыруа аԥсуа скульптор Витали Џьениа 

Урыстәылатәи асахьаҭыхратә академиа далахәылахеит

Аԥсҭазаара аԥслымӡраҿ аамҭа ацәқәырԥа акы аҩуеит, иҟаӡамызшәа иаан на хәеит 
уи иашь  ҭахәх иаауа … Нас, Анцәа уиеикануашәа, иаԥсоума ԥсра-ӡра зқәым акы аԥ ҵа-
ра аҽа зы    шәара? Иуҳәарц иҟоу Ҳазшаз иҳәа хьеит, улахь ианҵатәыз Иара ианиҵахьеит… 
Кыр умчзар, ишәҭыз ашәҭаз ашәа аԥҵара акәымкәа, иара ашәҭра ама ӡа аар ты! 
Уб  ри ауп Ҳазшаз узишаз, ахҩылаақәа рыдгаланы Иара еиԥш зеиԥшу ургачамкырц азы акәӡам.  
Из     ба    хьеит, Аҟаза аҵла ахҵәаха имҵаҵан лагамҭеи нҵәамҭеи змаӡам шәҟәык еиԥш дша-
ԥхьо. Узҿузеи ҳәа дџьоушьар дрыцҳауп. Издырӡом. Дызҿу иара ианидырлак ашьҭахь ауп 
уар   гьы ианудыруа. Уи, Дҟазаҵәҟьазар, игәахәтәы дахьӡоит, Анцәа инапаҵаҟа дыҟоуп…  
Аԥ     сҭа    заа ра аира аамҭа сахаанхама сыздыруам, аха Аханатә, Анцәа инапаҟны еиԥш Аҟаза ина-
паҿы аны шәаԥшь аԥсы шҭало збахьеит!

Г. АЛАМИА 

Уара азқьышықәса зырцәажәо, ҳа ҳҭоурыхқәа рыхьҟәыршәа,
Уара ҳбаашқәа реибаркыра, уара ҳанацәа рыгәшәа.
Иҳацәҭахазгьы рыԥсқәа рҭынчуа, рыгәқәа ирықәыҩуа убжьоуп,
Ушҳаԥызац уҳаԥызоуп, уара имиицгьы урашьоуп.

Рушьбеи СМЫР  

Аскульптор 
Витали Џьениа

Апоет абарҭ ицәаҳәақәа 
епиграфс иҟаҵаны ста
тиак зыҩхьан 40 шықә

са уажәаԥхьа. Уи ажурнал «Алаша
ра» аҿгьы икьыԥхьын. Аԥсны 
иҟаз усҟан ақырҭуа профессура 
асоветтә ҳәынҭқарра имҩаԥнагоз 
аполитика иаҿагылоит ҳәа лахь 
сыҭаны иақәыӡбеит ари астатиа.

Аиашаз, усҟан иахьа аасҭа еи
ҳа акыр ҳахьчан. Аха қырҭтәыла
тәи аиҳабыра маӡааргама Аԥсны 
имҩаԥыргоз аполитика хықәкыс 
иамаз уаҩы ибартә иҟан.Уи ла
бҿаба иааԥшит рацәак хара им
гакәа. Асоветтә ҳәынҭқарра 
ан хыбгала, Қырҭтәыла Аԥсны 
иақә леит. Аха Қырҭтәыла иама
мызт аибашьратә ԥҟарала иазы
ҟаҵаз ар. Урҭ рцынхәрас ашьа
уӷа зықәны абахҭақәа ирҭакыз 
аушьҭны, абџьар рыҭаны, еиба
шьра Аԥсныҟа иаарышьҭит. 
Урҭ занааҭс ирымаз, рхы зла
ныҟәыргоз ақәыларақәеи арҳә
рақәеи ракәын. Аха адунеи аҿы 
иҟамлеит урҭ аанызкылашаз даҽа 
мчык! Бџьарла ҳара ҳхы ҳахьчар 
акәхеит. Ҳхы ҳахьчеит, ақәылацәа 
Аԥсны иалҳцеит, Қырҭтәыла ҳа
л ҵит, ҳхатәы ҳәынҭқарра ҩаԥхьа 
ишьақәҳаргылеит. Аконституциа 
ҳадаҳкылеит, ҭынч нхарахь аиа
сра ҳҽазаҳкит. Даҽакалагьы хеи
қәырхашьа ҳамаӡамызт!

Аха ҳара ҳазқәылаз амҩа 
згәамԥхоз қырҭтәылаа рымацара 
ракәӡамызт. Ҳара иҳадгылоз ҳәы
нҭқарракгьы ыҟамызт усҟан. 

Адунеи зегь ҳара иаҳҿагылеит! 
Урҭ иҳадырцалеит ҩаԥхьа Қырҭ
тәылаҟа ахынҳәра! «Хаала» иша
муаз анырба, иақәыркит мчыла: 
Аԥсны амацәаз иҭацалан ажәлар 
рҵыхәтәа ԥырҵәарц, аарагь дара 
ирыдырҵарц рыӡбеит ҳаиҳа зым
чыз аҳәынҭқаррақәа. Аха уигь 
иацәымшәеит ажәлар, усҟантәи 
аиҳа бырагьы. Уимоу, абџьар шыр
кызгьы, ажәлар анхамҩа аиҭа
шьақәыргылара иалагеит.

Ари амҩа шымариамыз зегьы 
иаабон. Еидара ӷәӷәаны ҳазқәа 
иқәлеит аибашьреи аблокадеи 
иаанрыжьыз ҵҩа змамыз аԥхасҭа. 
Уи иахьагьы иаҳныԥшуеит. Зе гьы 
ирыцкын аибашьраҿы ауааԥсы ра 
иҳацәҭахаз, иаҳараӡакгьы аҿар. Уи 
даараӡа иарԥсыҽит абиԥарақәа 
реимадара. Аибашьра иацәынхаз 
ажәларгьы аблокада ҳҭакын! 
Ԥхьаҟа ҳаԥшны џьара еимҟьарак 
аабомызт. Аха ҳгәыӷуан! 

Аџьма имԥсыша амаҵә азы
лаҟәуан ҳәа, 2008 ш. азы аԥсуа 
ҳәынҭқарра асуверенра азхаҵара 
анаҭеит Урыстәыла. Уи ала ҳми
лаҭтә шәарҭадара ахьчара иаиуит 
агарантиа. Урыстәыла ашьҭахь 
Аԥсуа ҳәынҭқарра азхаҵара ар
ҭеит ООН иалахәыз даҽа хәҳәын
ҭқаррак. Ԥхыӡ иаабаргьы иҳа
зхам  ҵоз, аха ҳгәыӷрақәа зыҿ ҳәа
раз – лабҿаба иаабеит! Ус анакәха, 
ҳа иаҵәахә макьаназ икы дуп! 
Ҳгәы ӷра иаиуит аҵаҵӷәы!

Иазгәаҭатәуп араҟа: ҳҳәы
н ҭқарра азхаҵара – ари аӡәгьы 

Олег ДАМЕНИА

И А Х Ь А Ҳ А З Қ Ә У  А М Ҩ А : 
Ҳ А Б А Н А Н А Г О И  У И ?

                 «Сразҟы, сразҟы, сқьаҧҭажәумтәын!
                Сара ҩныда-гәарада…».

                              Гь. Чачба (Шервашиӡе)

ҳам ҭас иҳаимҭаӡеит! Уи зыб зоу 
роу ҳажәлар роуп! Урҭ иаа ды р
ԥшит аԥсҭазаара ишаԥсаз, ина
рыгӡеит руалԥшьа ииасхьоуи иҟа
лашеи абиԥарақәа рҿаԥхьа, иа ра 
ауаҩытәыҩса иҿаԥхьагьы! Аԥ сы
нра ахьӡ адунеи аҿы хара инеҩит!

Аха ахьӡ ахьчара аҭахыуп! 
Уи ус имариам. Иҟалап ахьӡ ар
ҳара аасҭа ахьчара уадаҩзар? 
Ахьӡ еснагь ауаҩы илаԥш ахы за
роуп! Уи хьчалатәуп, иаар ԥшла
тәуп, ирҵабырглатәуп, ины 
ҟә  галатәуп! Насгьы ауаҩы уи 
аны   ҟә гашьагьы идыруазароуп! 
Еиҳа  раӡакгьы ари ахьӡ ажәлар 
ианеи цырзеиԥшу. Усҟан ажәлар 
иры лахәу дарбанзаалак шьала 
иӡ рыжәны ажәлар идырҳаз ахьӡ 
дацклаԥшны, ихатә уск еиԥш 
иныҟәигозароуп! Иара изы ҳәа 
ари ахьӡ гәадуразароп, иԥсы 
зых ҭниҵо хәшьаразароуп! Аԥ
сад гьыл ахьчараз иҭахаз – уи 
дым ԥсӡеит! Уи ԥсра зқәым ахьӡ 
ир ҳаит ҳәа дыԥхьаӡан ажәлар 
рҿы. Ахаҵа араҟа дзышьҭаз хьы
ӡла аԥсра акәын! Хьӡыда аԥсра – 
уи хьмыӡӷын! Аԥсадгьыл ахь
чара иацәхьаҵыз ахаҵа иԥсра – 
убри акәын аԥсраҵәҟьа, аԥсра
еиҭаԥсра ҳәа аԥсуаа зышьҭаз!

Рмилаҭтә дунеи иқә ны ҟәа
ноуп ҳажәлар аибашьра иша
ԥы лаз. Даҽа доуҳатә дунеик урҭ 
ирымаӡамызт. Аха ари аиба
шьра – даҽа еибашьран! Ара ҟа 
еибашьуаз – армчқәа ракә ӡа
мызт. Наҟааҟ еиҿагылаз – уажә

Иара убас, Витали Џьениа иаԥиҵеит имаҷымкәа аԥс
уа интеллигенциа рхаҿсахьақәа. Убарҭ иреиуоуп, иаҳҳәап, 
иналукааша аԥсуа театр аусзуҩцәа: Аазиз Агрба, Шәарах 
Ԥачалиа, Минадора Зыхәба, Леуа Касланӡиа. Дара ҟаҵоуп аџьаз 
иалхны, аԥсуа драмтеатр аҿра дырԥшӡоит.

«Иҵаулоу ауаҩра рныԥшуеит Витали Џьениа ипор
треҭқәа. Иааирԥшуа дарбанзаалак, изааигәоу ауаа роума («Аԥа 
ипатреҭ», «Аԥҳа лпатреҭ») мамзаргьы, атәылаҟны еицырдыруа 
ауаа роума – ифырхацәа зегьы ирныԥшуеит ауаҩы «ихаҭара». 
Убри ахаҭара иамоуп игәырԥшаагоу, ҳаԥсыҽра узырбо акы. 
Аамҭақәеи аепохақәеи рҽеи ҭ ны рыԥсахлоит, аха ҳара ҳшыҟац 
ҳаҟоуп, ҳаԥсҭазаара мҩасуеит агәырӷьареи алахьеиқәҵареи 
еиҭныԥсахло. Витали Џьениа иусумҭақәа рҟны «ахаҭарала» 
ауаҩы ишьақәирӷәӷәоит иуникалра, иҵакы, амԥсразы изин, 
иҵыхәтәа» – абас лыҩуеит Џьениа ирҿиаразы Урыстәыла 
асахьаҭыхыҩцәа Реилазаара алахәыла, аҟазараҭҵааҩы 
Лиудмила Павлова.

Витали, аџьабаа рацәаны избо, ирацәаны аус зуа, ирацәаны 
иԥшаауа, еиуеиԥшым ахырхарҭақәа рҟны зхы ԥызшәо, иара 
убас, амонументалтәи ачарҭтәи (станковый) апластикаҟны 
збаҩхатәра аазырԥшхьоу скульпторуп. Иара дравторуп 
Аџьынџьтәылатә еибашьра Ду аҟны иҭахаз афырхацәа рбаҟақәа 
ақыҭақәа Дәрыԥшьи Аҭареи. 1980 шықәсазы аскульптор 
Витали Лакрбеи иареи Ҷлоу ақыҭаҟны иаԥырҵеит абарелиеф 
«Амуза». Уи иаанарԥшуеит аԥсуа мотивқәа рыла еиуеиԥшым 
атеатралтә сценақәа, ақыҭаҿтәи Акультуратә Хан азы. Амала, 
1992–1993 шш. рзтәи ҳаибашьраан уи апанно бжьаӡит.

Ақырҭуааԥсуа еибашьраан Витали Џьениа иҩызцәа 
асахьаҭыхыҩцәеи иареи аплакатқәа рыҟаҵара иалагеит. Урҭ 
аибашьра иаҿагыло аҟазшьа рыман, аибашьра хацзыркыз ауаа 
ччархәны иаадырԥшуан.

Анаҩс, зхы иақәиҭтәыз Аҟәаҟа ианыхынҳә, асахьаҭыхҩы 
дахьынхоз иуадаҟны иибаз игәы имнаҟьеит. Зегьы рбган, иӡит 
ицәыргақәҵазы ихиаз иусумҭақәа 15. Егьырҭ асахьаҭыхыҩцәа 

зегь реиԥш, иаргьы, уи аамҭа цәгьазы ихы дахәар акәын. 
Анаҩсан, аскульптор Марина Ешба лыԥсҭазаара даналҵ, 
лҭаацәа азин ирҭеит лҟазарҭаҟны аус иуларц. Уаҟоуп аус ахьиуа 
иахьа уажәраанӡагьы.

2001–2011 шш. рзы В. Џьениа Аԥснытәи Аса хьа ҭы хыҩцәа 
Реилазаара хантәаҩыс даман. Уи аамҭазы илиршаз даара 
ирацәоуп аԥсуа сахьаҭыхыҩцәа рҟа зара аӡыргаразы, аҭыԥантәи 
ауааԥсыра ҳаамҭазтәи аса хьа ҭыхыҩцәа рҟазара дырдырразы. 
Еиԥмырҟьаӡакәа ацәы ргақәҵақәа еиҿикаауан, ишьақәыргылан 
«Ашықәсаз иреиӷьу аусумҭа» ҳәа апремиа.

«Витали Џьениа Аԥсни уи анҭыҵи деицырдыруеит 
асахьаҭыхҩы мацара ҳәа акәымкәа, уаа жә ларратә усзуҩнгьы. 
Аԥсны аиҳабыра рыцхыраарала, Џьениа ааԥсарада ирҿиоит, 
ирӷәӷәоит Нхыҵ Кавказ, Аладатәи Урыстәыла, Украина, Мос
ква, СанктПетербург уҳәа инхо асахьаҭыхыҩцәа рыр ҿиа ратә 
еимадарақәа. Аԥсуа ҟазацәа дрыцхраауеит еиуеи ԥшым ахы
рхарҭақәа рыла: Аԥсни уи анҭыҵи русумҭақәа рцәы рга қә ҵа
қәа реиҿкаара, ашәҟәқәеи акаталогқәеи рҭыжьра, Аԥсны аса
хьа ҭыхыҩцәа Реилазаара иалоу асахьаҭыхыҩцәа ав торитет 
змоу «ареитингқәа рылаҵара» – ҳәа лыҩуан аҟазараҭҵааҩ 
Лиу дмила Павлова, Џьениа Аԥсны Аса хьаҭыхыҩцәа Реилазаара 
данахагылаз.

Аԥсни уи анҭыҵи Витали Џьениа еиҿикаахьеит хаҭалатәи 
ицәыргақәҵақәа. Иҟазара даара аинтерес ду аҵоуп Аԥснеиԥш, 
уи анҭыҵгьы. Лассылассы уи иҟазара ианырбаалоит афранцыз 
скульптор ду Маиолиа инырра.

«Одной из последних, и наиболее значимых, в области 
творческих достижений Виталия Викторовича представляется 
оригинальная композиция «Древо жиз ни», также выполненная 
в дереве, – илыҩуеит аҟа зараҭҵааҩы Светлана Шелихова, – 
Здесь мастер впервые представляет нам полуабстрактную, 
если не сказать сюрреалистическую скульптуру с вычурной 
композицией. Идейную нагрузку произведения олицетворяет 
не только символ продолжения жизни на земле в виде 
изящных фигур влюбленной пары, мастерски объединенных 
в единую круговую композицию, но и своеобразное 
преломление стилистических особенностей, характерных 
для искусства XX века и современной скульптуры вообще. 
Эту композицию можно назвать квинтэссенцией творчества 
Виталия Джения, которая говорит нам о незаурядном таланте 
скульптора, оригинальности его представления о мироздании 
и продолжении жизни на земле. Художник подчеркивает 
вечность бытия, и, как бы, говорит нам – мир прекрасен».

Витали Џьениа, Дырмит Гәлиа ихьӡ зху Аҳәын ҭқар ратә 
премиа далауреатуп. Изныкымкәа иусумҭақәа ашықәсазы 
иреиӷьхаз ҳәа иалыркаахьеит. Иара иана шьоуп Урыстәылатәи 
асахьаҭыхратә академиа амедаль «Достойному», Урыстәыла 
асахьаҭыхыҩцәа реилазаара ахьтәы медаль, убас иҵегьы 
аҳамҭақәа. Уажәы ааигәа, Урыстәылатәи асахьаҭыхратә 
академиа алахәылас иҟалара, иактивтәу ирҿиаратә усура 
иалҵшәоуп.

раанӡа еицынхоз, ибзиан еиба ды
руаз аԥсуааи ақырҭқәеи ракәын! 
Урҭ зышьҭаз, хықәкыс ирымаз 
еиԥшӡамызт. Аԥсуаа рхыи рыԥ
сад гьыли рыхьчон, ақырҭқәа 
атәым иашьҭан, амал дырҳауан! 
Иара убри ауп иҳәаақәызҵаз 
аиба шьра алҵшәагьы!

Иазгәаҭатәуп араҟа даҽакгьы: 
ари аибашьра мҩаԥысуан иҷыдоу 
сценариала. Ақырҭуа аԥсуа ди
шьыр акәын уи дахьаԥсуоу азы
ҳәан. Насгьы уи еилых имаӡамызт: 
ахәыҷы, абырг, аԥҳәыс, ахаҵа ҳәа. 
Илшон аԥсуа диеихсны дишьыр, 
ҳәызбала ихы хиҵәар, амца дақә
ҵан диблыр уб. иҵ. Аԥсуагьы 
иҽаиршьцылар акәхеит ақырҭуа 
ишьра! Иҽаиршьцылар акәхеит 
ақәылаҩ иеибашьышьа. 14мза 
инарзынаԥшуа абас еибашьуан 
урҭ. Аибашьра иҵнашәааит аԥсуа 
идоуҳатә дунеи, иаанарԥшит уаа
нӡа инымԥшуаз, ихәаҽны имаз 
ацәа ныррақәа. Аибашьраҿы аиаа
ира ганы, ахьӡ рҳаны ианаа уаз, 
аԥсуаа ақәылаҩ ицәынхаз аҷан 
иазхьаԥшуаз рацәаҩхеит! Урҭ 
амал агьама ркхьан. Амал аихшара 
еимакны иацы еицеибашьуаз 
иахьа рыҩныҵҟа иҵысит есааира 
зымҽхак ҭбаахо аиҿагылара. 

Убри аамҭаз амал афҩы ҳажә
ларгьы рԥынҵа иҭасхьан. Аха 
амал рҳашьас иамаз аԥышәа дара 
ирымаӡамызт. Асоветтә система 
хыбгалахьан, аха ҳара ҳзы иҿыцыз 
аџьармыкьатә системагьы ма
кьаназ ишьақәымгылацызт. Иа
шь  ҭалеит зегьы амалрҳара доусу 
ишилшоз ала! Уи ҿыц иашеит 
ҳауаажәларра ҩгәыԥкны: ашьа 
қә гылара иалагеит ган ка хьы 
амалуаа, агьи аганахь – аӷар уаа. 
Ҳәарас иаҭахузеи, ари ҳа уаа
жәларразы ҿыц ицәырҵыз аҩ ны
ҵҟатә шәарҭарақәа ируак хеит. 

Аха амалгьы ахьчара аҭахуп! 
Уи хьчазароуп зинла, моральла. 
Урҭ рыла ишьақәрыӷәӷәам амал 
ашәарҭара ацуп. Иалшоит усҟан 

иахьа амал умоуп, аха уаҵәы аԥсыӡ 
аӡы зҵабаз еиԥш уқәхар! Имаҷума 
амал аҵыхәала иҭахахьоу ауаа
ԥсыра рхыԥхьаӡара? Зинла, мо
ральла ишьақәрыӷәӷәоу амал 
аҳәынҭқарра иахьчозароуп, аха 
уи зылшо аҳәынҭқарра ҳара ма
кьана иҳамаӡам. 

Амалрҳара иацуп даҽа шәар
ҭаракгьы: амал ауаа азеи дкы
ла ӡом, еилнахуеит акәымзар! 
Ишабалак амалрҳара иашьҭалаз 
ауаҩы – уи аԥсыцәгьара из нар
ҵы суеит! Зыԥсы цәгьахаз ауаҩы 
ауаа рыцынхара ицәуадаҩхоит. 
Аԥсыцәгьара ауаҩы исоциалтә 
ԥсҭазаара ҵнашәаауеит! 

Еиҭах исҳәоит: амал ауаа азеи
дкылаӡом! Ауаа еидызкыло, урҭ 
жәларны иҟазҵо, ауаҩы дуа ҩы
зтәуа – акультуроуп! Акультура 
ахәы  шҭаараҿы акәӡами ҿыц 
ииз амаалықь ауаҩхара ахь
хац иркуа? Уи дмазеины диӡом. 
Уи даниуа акагь ибаӡом, акагь 
иаҳаӡом, акагь изеилкааӡом. 
Уи ихала ихы изеиқәырхаӡом. 
Уи ихала ихы дахәо дҟаларц 
азы ҳәа дазыҟаҵатәуп, даа ӡа 
тәуп! Аԥшқа иааӡара ахы ахьа
куа иҭаацәараҿоуп, иахь хыр
кә шахо акультураҿоуп. Иара 
аҭаа цәарагьы культуратә стру
к туроуп. Акультуроуп ииз аӡҟы 
дуа ҩызтәуа, идоуҳара шьақә
зыргыло, ахдырра изҭо, абызшәа 
изырҵо, имариам асоциалтә ԥсҭа
заара амҩа данызҵо. Аха ауаҩы 
доуҳала, моральла иааӡареи ихь
чареи зылшо ҳхатәы культура 
ҳара иахьа иҳамаӡам! Ҳара иҳа
маӡам аҵыхәтәантәи ашықәсқәа 
рзы иҳажәлаз амраҭашәарахьтәи 
атехногентә цивилизациа ҳацәы
хьчара зылшо акультура!

Акультура аԥсы анҭоу, амч 
анамоу убасҟан ауп, уи ала зхы 
ныҟәызго ауааԥсыра аныҟоу. 
Аку льтура ԥсуеит, уи ала зхы 
ны ҟәызго ауаа аныҟамла. Абри 
аҩыза аҭагылазаашьаҿы ҳааины 

аки еима дам, ихыбгалаз ахаҳәтә 
ҩны иаҩызоуп! Ҳара иахьа ҳхы 
иаҳа рхәо ахәшьарақәа (ценности) 
еицә тәымуп, изхеибарҭәааӡом, 
еи  наа  лаӡом, еиҿагылоуп. Уи иах
ҟьа  ны ауаҩгьы ицәыуадаҩхеит 
ии ҳәои иҟаиҵои реиқәыршәара, 
реи нраалара. Ицәеилаҩашьо да 
ла  геит уи абзареиаԥсреи, аб
зиеиацәгьеи, ахьӡиахьмыӡӷи, 
аҵеиамци. Ицәуадаҩхо далагеит 
исо    циалтә хымҩаԥгашьа аҳәаа
қә  ҵара. Арахь адунеи аҿы иибо
иаҳа уа, икәшамыкәша иҟоу ацәа
маҭәа, аҩнымаҭәа, афатәажәтә 
илаԥш хыркуеит. Асҟак малла 
ибеиоу асоциалтә дунеи аҩныҵҟа 
ан хараанҵыра аԥсуа есааира 
ицәуадаҩхо далагеит. 

Ҵоуп, иахьа макьанагьы аԥ
суа «Сара саԥсуоуп!» ҳәоуп ихы 
шиԥхьаӡо. Даҽакалагьы ҳәашьа 
имаӡам. Аха убри аамҭазы уи 
лассылассы мыцхәы иаҵшьноуп 
ишиҳәо, изаҳауа игәра рымгар ҳәа 
дшәаны. Дшәоит игәра рымгар 
ҳәа, избанзар иара ихаҭагьы ихы 
агәрагара ицәуадаҩхо далагеит 
иахьа. Иаргьы ибоит аԥсуара ма
ӡамаӡа дшацәхьаҵуа! Иаргьы 
ибоит иани иаби рыламыс ши
ԥсахуа! Аха даҽакалагьы иахьа 
хныҟәгашьа имаӡам! Еилеи гӡа
лар акәхеит еилагӡашьа змам 
асоциалтә стандартқәеи аку ль
ту ратә хәшьарақәеи. Ихыбжа
ҿы бжаноуп аԥсуа исоциалтә хаҿ
сахьа иахьа ишааирԥшуа.

Иаҳгәалаҳаршәап абраҟа: 
60 шықәса уажәы аԥхьа, азҵаара 
иоуз аҭак ҟаҵо Дырмитгьы иҩуан 
«Са ра саԥсуоуп!» ҳәа. Абас аҳәара 
апоет азин иман, избанзар уи ва
ла шьа змамыз ҵабыргын! Ҩба 
гьы, ажәларгьы ус акәын иш хәы
цуаз рхы азынгьы апоет изы нгьы. 
Апоетгьы, ажәлар рдунеи агә ҭа 
дгылан, уи аҳәаақәа дыр ҭымҵ
ӡеит. Апоет иажәақәа ирны ԥшӡом 
иза ҟаразаалак хыр қьиарак ма 
гьангьашрак. 

ҳаҟоуп иахьа! Аԥсуала иахьа 
инхоинҵуа ауаа рхыԥхьаӡара 
иагымхозар иацлаӡом. ООН аҟны 
ишьа қәыргылоу астатистика из
лаҳәо ала, аԥсуа бызшәа аду неи 
ианыӡаауа абызшәақәа ир хы
ԥхьаӡалоуп! Ус анакәха, ҳара ҳми
лаҭтә культурагьы адунеи аны
ӡаара амҩа иануп!?

Аха ари амҩа ҳара иаҳҭахны 
иалҳамхӡеит. Уи анылара мчыла 
иҳадызгало амраҭашәарахьтәи 
амч қәа роуп, хаҭала англосак
саа рцивилизациа. Уи амҽ
хак есааи ра иҭбаахоит ҳа ра 
ҳҟны мацара акәым, ԥы хьа тәи 
асоветтә ҳәынҭқарра атер ри
ториаҿгьы. Иазгәаҭатәуп ара ҟа, 
абри атерриториаҿы иахьа ма
кьа нагьы имҩаԥысуеит аидео
логиатә (аинформациатә) еиба
шьра. Араҟа еиҿаҳаит ам ра ҭа
шәарахьтәии ам ра гы ла рахь  тәии 
амчқәа. Амра ҭа шәа раа ашьҭоуп 
ауаатәыҩса ҭоу рых  ла, милаҭла, 
культурала, дин ла уб.иҵ. имшо, 
урҭ иры моу аиуеиԥшымрақәа 
аԥыр хны, адунеи аҿы иҿыцу 
(анео ли бералтә) ацивилизациа 
ашьа қәыр гылара. Амрагылараа 
ашь ҭоуп ауаатәыҩса иахьа уажә
раанӡа излаауаз асоциалтә ԥы
шәа аиқәырхара, уи мырӡкәа 
ԥхьаҟацара. Ҳәарас иаҭахыузеи, 
ам рагылараа рсоциалтә модель 
иаҳа иаҳзааигәоуп. Аха ари аиба
шьра иацу ашәарҭара аилкаара 
ма кьаназ ҳмилаҭтә хдырра ианы
ԥшӡом. 

Ҳахдырра иаҳа ианыԥшуеит 
ҳкультура аҵыкәкәаара иша ҿу. 
Ҳку льтура амилаҭтә хаҿра есааи 
ра ацәыӡра иаҿуп, аха зегь дара 
роуп, уи ҳара ҳми лаҭтә культу роуп 
ҳәа иҳа ԥхьа ӡоит. Ус иҳаԥхьа ӡоит, 
из бан зар иа ҳа иаҳзыма риоуп, 
иаҳ зы ма н шәа лоуп ҳзы шьцы ла
хьоу, инер циа ла ахәыцра. Аха ҳку 
ль ту ра апантеон аҩныҵҟа иҳам
бар зал шом: уи иахьа цәгьа еилы
ргам, еиҿ каам, еилататоуп, аки

Ҵоуп, усҟан аамҭагьы даҽа
кын. Дырмит иеиԥш ихәыцуан 
аӡәырҩы: Самсон, Иуа, Баграт, 
Таиф… Урҭ рхаҿсахьа зныԥшыз 
аԥсуа поезиа мацара акәӡам. Дыр
мит ихациркыз амиссиа амҽхак 
лассы иҭбаахеит. Ишьақәгылеит 
аԥсуа милаҭтә елита (аин тел
ли  генциа). Уи иалахәыз роуп 
аду   неи аныӡаара иаҿыз аԥ суа 
куль тура еиқәырханы аҿиа ра 
амҩа ианызҵаз! Урҭ ыҟа м кәа 
изалшарызу иаҳ хы сыз ашәы
шықәса алагамҭазы иаҳ  цәыӡхьаз 
аԥсуа милаҭтә ҳәын ҭқарра аиҭа
шьа қәыр гы лара? Абри аелита 
ыҟамкәа иры лша рызу ҳажәлар 
рхеиқәырхара? Урҭ рдоуҳатә 
хыԥша акәӡами иахьа уажәраанӡа 
ҳаазгаз?

 Аха иҳамоума урҭ рмиссиа 
анагӡара зылшо амилаҭтә елита 
иахьа? Иҟалап ари азҵаара аҭак 
аҟаҵара араҟа имыцхәызар, уба
сҟак еилкаауп уи. Иазгәаҭатәу 
араҟа даҽакуп: иара азҵаара ахаҭа 
ҳмилаҭтә хдырра иахьанымԥшуа. 
Зегьы ҳазхәаԥшуа, анцәа ижә
хьеиԥш зегьы ҳзықәгәыӷуа 
иахьа – аԥсуа ҳәынҭқарроуп! 
Аха макьаназ ҳара иаҳныԥшуа 
уи ахьӡоуп, амч акәӡам! Иахьа 
ҳара иҳамоу аҳәынҭқарра ҵаҵ
ӷәыс иамоу ажәлар ракәӡам, 
Уры стәылеи адунеи аҿы иахьа 
ишьа қәгылоу агеополитикатә 
си туациеи роуп. Аха ари аси туа
циагьы лассылассы аҽаԥсахуеит, 
еиҳараӡакгьы иахьа. Уи аҽа ԥса
хыр, иҳаԥсыхәоузеи ҳара? 

Аҳәынҭқарра мчыс иамоу – 
ажәлар роуп. Аха ажәларгьы 
жәла рызароуп! Урҭ еиҟарауаан 
еилахар, еиԥхьытта адунеи 
ианықәла, еиҳа амал ахьыҟоу 
ҳәа, еидызкыло амч аныҟамла – 
жәларны изыҟалаӡом! Ауааԥсыра 
жәларны иҟазҵо аҳәынҭқарра 
акәӡам, еиҭах исҳәоит, – аку льту
роуп! Аха уи зылшо акультурагьы 
иахьа иҳамаӡам. Урҭ ирымазароуп 

еидызкыло, еицырзеиԥшу ахы
қәкы, аха уигь еилкааны иры
маӡам. Ажәлар еицырзеиԥшу 
ахықәкы – уи амилаҭтә ҳәын
ҭқарра аргылара акәӡам, ҳара 
уи иахьа ишеилаҳкаауа еиԥш. 
Ажәлар еицырзеиԥшу ахы қә
кы – ахыхьчара ауп! Ажәлар рхы
хьчараҿы – аҳәынҭқарра мы
ру гоуп, инструментуп! Аха ари 
амыругагьы ахала аус азыуӡом. 
Уи аусура алзыршо – амилаҭтә 
елита иалахәу ауаа роуп!

Абраҟа иаҵшьны иаз гәа ҭа
тәуп: аҳәынҭқарратә напхгараҿ 
аус зуа ауаҩы – уи ижәлар рра зҟы 
иразҟызароуп, инапхи ила мыси 
аԥшқа илаӷырӡ еиԥш иц қьа
зароуп, инарҵаулан хара ахәыцра 
илшозароуп, илшозароуп аамҭа 
иаанаго ашәарҭарақәеи алша
рақәеи раԥхьазгәаҭара, ины
руа зароуп ажәлар рҿаԥхьа иду 
аҭакԥхықәра. Уи иныԥшуазароуп 
ижәлар рҟазшьа, ркультура, рду
неихәаԥшышьа. Инарҵаулан еи
ли   каауазароуп адунеи аҿы им 
ҩа  ԥысуа ахҭысқәа, аха раԥхьа 
ир   гы ланы, исҳәоит еиҭах, деи бы
ҭа зароуп уи ламыслеи хшыҩ леи! 
Аха ас иҟоу ауаа рхала имазеины 
иҟа лаӡом. Урҭ ааӡатәуп, иазы
ҟаҵатәуп! 

Сажәа хыркәшо, иазгәасҭар 
сҭахуп: аибашьра ашьҭахь ҳаз
нылаз амҩа ҳашгәыӷуаз еиԥш 
имариамхеит. Ҳмилаҭтә шәар
ҭара иаҳагьы иацлеит. Аха ҳаз
нысыз амҩа – ари ԥышәоуп, 
хшыҩрҵагоуп, иҳанаҳәогьы маҷ
ӡам. Уи иаҳнарбоит даҽа мҩак 
ҳара ишҳамам. Ҳара иахьа иаарту 
адунеиаҿ ҳаҟоуп. Ус анакәха, 
иаҳҭаххаиаҳҭахымха, адунеи 
ахь цо ҳаргьы ҳцалароуп, аха ҳа
зу с ҭқәогьы ҳхамышҭроуп. Уи 
анаҳ  хашҭ, иҳажәлаз атехногентә 
ци вилизациа ирласны ҳалагоит! 
Иҳа моу амчқәеи алшарақәеи џьа
рак еизымгакәа, ари ашәар ҭара 
ҳзацәцаӡом! 

Сынтәа, ԥхынгәымза 27 рзы, лыԥсы ҭаны дҳа
ла гы лазҭгьы Саида Делԥҳа илхыҵуазаарын 
56 шықәса. Ҳаԥсуа поезиа ирацәаҩны 

иагәалашәаӡом абасеиԥш аҿ ҿаҳәа ибылуа ҳлитература 
иаалагылаз апоетцәа. Ииа шаҵәҟьаны, уи знык 
лажәеинраалақәа ирзыӡыҩрыз агәра имгар ҟаломызт 
даара абаҩхатәра бзиа змаз апоет дышцәырҵыз. 
Уи есымша дыццакуан, есымша акы дзахьӡомызт, 
аԥсҭазаараҿгьы, апоезиаҿгьы… Имыц ца кыкәа, даара 
инарҵауланы лпоезиа иагәылаԥшхьоу, иаԥхьахьоу 
иазгәарымҭар рылшом, апоет ла жәеи нраалақәа 
анылыҩлак, ақьаад ахь ианиалгалак ашьҭахь, ԥыҭрак 
лгәы ишааҭыҵҵәҟьаз ишаанлыжьуаз, нас рыхьӡаха 
шԥасмоури ҳәа дрыламкьысӡакәа, ус, цқьа изаларц… 
Аха усеиԥш иҟоу ажәеинраалақәа рҿгьы убри аҩыза 
цәаҳәақәак рылԥхаауа ирылан, ажәеинраала зегьы 
аҿахәы дара ирҳәо, дара идырӷәӷәо.

Иҭацәит амҩа,
Шәышықәса раԥхьа имҩаз.
Аҵыхәтәан днеиуеит аибашьҩы идыркараз…
Иҭацәит ажәҩан,
Шәышықәса раԥхьа иихьаз,
Аҵыхәтәан ҵыс шьҭан ажәҩан хымҭа гәазҭоз…

Иҭацәит ашәа,
Шәышықәса раԥхьа иашәаз,
Ашәа зхараз ашәа ижит џьара.
Стацәит – сыблаанӡа,
Шәышықәса раԥхьа имцаз,
Аҵыхәтәан шәҭы иаҵәарак ццышәны изгаз.

Иҭацәит амҩа,
Шәышықәса раԥхьа иихьаз. Аӡә инаур –
Шәышықәса раԥхьа инаурхаз –
Уажәоуп ианцәырҵуа ашьҭыбжь мыргаӡо…

Апоет аибашьра ашыра далагылан, уи лҟазшьа 
шы ҟаз ала, шьҭахьҟа еиҭаҵшьа лымаӡамызт, ла шь
цәа аибашьцәа дрывагылан медиаҳәшьасгьы, еиба шь
ҩы сгьы… Аха ахы дамԥшаар амуит, лгәаҵаҵәҟьа иҭа
шәеит… Аибашьра атәы бзиаӡан ианыԥшуеит Саида 
лпо езиа, уаҟа џьаразаҵәыкгьы иуԥыхьашәом ҭыԥк лгәы 
ахьыбжьажьо, иахьеиҭаԥо, уи аибашьраҿы аҷкәынцәа 
рҟазшьа аалхәахьан, деихымцан… Уи ауп ианыԥшуа абри 
лажәеинраалагьы:

Аибашьра ашьҭахь,
Акгьы зхарамыз амра,

Ахәы инавҵалан аҽаԥсахуан,
Адәы – ишьыз ирыцшьын,
Сара сшьызу сшьымзу сзымдыруа,
Ишьыз срыцын.

Аибашьра ашьҭахь
Сан илеиԥшыз аӡәы,
Сыхьӡ ҳәаны дҵәыуон.
Аибашьра ашьҭахь,
Иагьаншамыз, иагьаныхәламыз,
Акгьы зхарамыз Амра аҽабылуан,
Ашәахәа аӡә дықәын, Амрахь,
Ашәахәа сықәын…

Аибашьра ашьҭахь иззеибашьыз рхашҭны,
Еицын  зеибашьра нҵәаны ихынҳәыз,
Аибашьра инымҵәацыз адәы иқәын,
Уижьҭеи агәхашҭра зауз,
Амра акгьы агәаламшәо аҽабылуан…

Саида дпоетеибашьҩын, дпатриотын, аха ианаа
мҭа згьы дпоетлирикын. Уи ллирикатә жәеинраалақәа 
хаауп, иҵаулоуп, угәаҿы ԥхаррак цаҳәцаҳәуа иаа н
рыжьуеит… Агәра удыргоит аԥстазаараҿ аԥшӡара 
аиааира шаго, уи акәшамыкәша шакәу аразреи ақьиареи 
иахьрынхарҭоу, иахьыртәарҭоу, амшын дуӡӡаҵәҟьагьы 
дара ишрызхәыцуа, ирҭаххар, ишдырҭаслымуа:

Убзиабара сгәыҵакуп,
Исныруан убжьы иаха иаашаанӡа.
Ашәҭ шьыҵәрақәа срыҵакуп,
Уԥсыԥ ԥха сагәылоуп, субозар,
Аҽырхәмарра сҵоит,
Аҽы уаара суҭар, аҽыуаара,
Аҽгәырӷьара сҭоуп, убзиабара суҭар, убзиабара.
Ублақәа ирыҵоуп амшын,
Сеилазго уччаԥшь саумырблын,
Убзиабара сҭоуп!..

Саида Делԥҳа данҭаха ашьҭахь шықәсқәак анҵы, ҳли
тератураҿ даара ҳаҭыр ду зқәу Дырмит Гәлиа ипремиа 
анланаршьа, Аԥсны жәлар рышәҟәыҩҩы Алықьса Го
гәуа 2005 шықәсазы ажурнал «Алашара» ианиҵеит "Аге 
ни ицәаҩақәа зҭаауаз…» захьӡу астатиа. Уи даара ак ра
ҵанакуеит, насгьы икьаҿуп азы, ишеибгоу абра иаа згоит: 

«Ҳлитература, хыла ҳпоезиа азы, ҳаибашьра иала
гаанӡатәи ашықәсқәа рыҩныҵҟа зегьы ирылыԥшуеит 
Саида Делԥҳа лҭынха. Уи ҳаихьӡарақәа зегьы ирхуп. 
Дызусҭазаалакгьы аӡәгьы игәы иаанамгааит, ус дыз
рылкаау, лҭахашьа, лыфырԥҳәызбаразы ауп ҳәа. Апоезиа, 
иҿыцӡоу апоезиа цқьа издыруа ус игәы иаанагом, уи 
лырҿиамҭа убас иҟаҵәҟьоуп, даҽакы иузадкылом. Лара 
лцәаҩала, лбаҩхатәрала, еснагь иаадыруа ашәҟәқәа 
рыдагьы даҽа шәыҟәқәак шыҟоу лцәа иалашәон. Уи 
иагьылыԥшааит ус иҟаз ашәҟәы, иагьаалыртит, иаабац, 
акыр ҳзырааԥсахьоу ракәымкәа, аҽа ритмқәак, аҽа 
фҩыхаақәак, аҽа ԥшшәқәак ахьыҟаз, аҽа хьаақәак, аҽа 
гәҭыхақәак, аҽа раҳаҭрак, иҵкәам ахақәиҭра, аҽа шәага
загак ала зҽызшәо аԥсҭазаара ахьыҟоу апоезиа атәыла.

Ари иаҳәоит, уи аԥҳәызба қәрахьымӡа, ажәытә аепос 
дуқәа рҿы зашәа рҳәоз иреиԥшҵәҟьаз, абаҩхатәра ҷыда 
анцәа ишлылеиҵаз, иара убри ишациҵаз лпоезиатә бла 
алашара, агени ицәаҩақәа зҭаауаз аӡәы шлакәыз…

Уи иаалыртыз атәылаҿы апоезиеи аҳауеи реилаӡҩа 
убасҟак иџьбароуп, апоет ишиҳәаз еиԥш, ацәаҳәақәа 
ашьеиԥш ухәда иҭачны уԥсы ухырхыр алшоит. Ахы акә
ӡам лара дызгазгьы, убарҭ лцәаҳәақәа роуп, лыфырԥҳәы
сра ԥсыс иахазгьы дара роуп.

Уи илҭынхаз рахь сара зегьы сымбац, лҩызцәа 
ааигәақәа изларҳәо ала, такә ыҟоуп. Урҭ, ҳшашьцылахьоу 
еиԥш, ажәеинраалақәа ҳәа узрыхьӡҵом, уи иҭаӡом, 
лаԥшҿабатәи лакәқәоуп, мифқәоуп. Асеиԥш иҟоу апоезиа 
ацәаҩақәа ртәы унадыххылан иузҳәом, иагьаҭахым. 
Макьана рҿахәы дара ирҳәалааит.

Акызаҵәык, убарҭ рахьтә исҳәарц исҭаху, Саида лпо
езиа ҿыханҵазар, асахьаҭыхраҿ аперспектива ҳәа из ҿу ар
баӡам, аамҭа атәгьы, аҳәаақәагьы аныхуп. Лара лы нахыс 
иҟоу аԥсҭазаара аҵкыс лцәанырратә дунеи иахылҵит.

Саида Делԥҳа лпоезиа абас ишыҟаз, данҭаха ашь
ҭахьынӡа иахьгәаҳамҭацыз иаҳәоит, ҳлитература уи ҿыц 
иаҵагылаз ишрыхәҭоу ҳашрызҿлымҳам, уи алашара ссир 
ҳамбаӡакәа иҳавсны ианцақәо шыҟоу…»

Абраҟа иазгәасҭар сҭахуп Алықьса Гогәуа иини
циативала иареи сареи ишеиқәҳаршәаз, иагьшыҭҳажьыз 
Саида лажәеинраалақәа иреиӷьӡақәоу еидызкыло ашә
ҟәы. Абри зегьы иуанаҳәауа уи ауп, ҳаԥсуа шәҟәыҩҩы ду 
апоет лпоезиаҿы дахьыԥшит абырлаш еиԥш имҩашьо, 
иуҿаԥхо ҟазарак.

Саргьы 2007 шықәса рзы изҩит Саида илызкны 
ажәеи нраала. Уи гәырҩоуп, хьааны ауп ишииз…

Аҿҿаҳәа дбылуан…
(Саида Делԥҳа илыхьӡынҩылоуп)

Аҿҿаҳәа дбылуан са саҳәшьа,
Ҳаԥсадгьыл ду амца анацраз.
Уи дырны аӡӷьеиԥш ауаа ршьа,
Иԥсы еиқәлырхон ишьабауаз…

Шаҟантә уи ахы дацәцахьааз,
Амцаԥшьгьы далҵхьааз дбылны.
Шаҟантә лашьа иҟны днаӡахьааз,
Дхынҳәуан уи аԥсра дацәганы.

Уи лашәақәа лыцын, дрыхьчон,
Инарышьҭуамызт лааигәа аԥсра.
Уи лыжәлар шаиааиуаз лбон,
Лара лакәын иаԥшәымаз ара.

Агәы кыдшәазшәа амрагь лаҟәуан,
Еимаҳауазшәа адгьыл ҵысуан.
Аха Саида дышзахәоз дцауан,
Аха Саида лҳәахьа налыгӡауан.

Илыдымхалт лыжәлар ршьа,
Дхырқәақәо илҳәомызт ауаз…
Аҿҿаҳәа дбылуан са саҳәшьа,
Ҳаԥсадгьыл ду амца анацраз…

Анатоли ЛАГӘЛАА

«АԤСҬАЗААРА УАҞАРА СХЫҴУЕИТ»: 
АПОЕТ, АИБАШЬҨЫ САИДА ДЕЛԤҲА 

ЛГӘАЛАШӘАРА ИАЗКНЫ
Аԥсуа поет, ажурналист, апу бли-

цист, Аԥсны Аџьынџьтәылатә еиба-
шьраан иҭахаз, Леон иорден занашьоу 
Саида Бадра-иԥҳа Делба лырҿиареи 
лнысымҩеи ирызкуп апоет Анатоли 
Лагәлаа иахьатәи ианҵамҭа.

Жәҩанк аԥҽыхақәа
Мшынк ихыԥсалоуп…
Исхыҵҵәҟьо здыруада?
Сеидроу…

Ухала ухы ушацәажәо,
Акырӡа унаскьароуп,
Амҩа уахьнанаго сеидроу…
                          Саида ДЕЛԤҲА

Саида Делԥҳа раԥхьаӡатәи лышәҟәы аԥхьажәаҿы уи 
лҩыза гәакьа, апоет Гунда Сақаниаԥҳа илыҩуеит:

«Аԥхьаҩ, ухаҵкы! Уажәы уназхьысран иҟоу ашәҟәы 
абӷьыцқәа ҿаҭахьак иаҩызоуп, лахьынҵак ауасиаҭ, 
ԥсҭазаарак алашара, агәырӷьара, ԥсҭазаарак амца, 
уи аԥхара еиднакылап ҳәа ҳгәыӷуеит згәаҿы ацқьара 
мыӡыц ауаа. Аизга «Сыдгьыл санықәны» Саида Делба 
раԥхьаӡатәи лышәҟәоуп.

Ари ашәҟәы аҭоурых, апоет лҭоурых уаҵәтәи усуп, аха 
ус акәзаргьы, иааркьаҿны зыда ԥсыхәа ыҟам ажәақәак…

Аизга «Сыдгьыл санықәны» еиднакыло Саида Делба 
лырҿиара абжа аиҭабжоуп. Иџьоушьаша, Иуа Коӷониа 
иаамышьҭахь аԥсуа поезиаҿы 26 шықәса инарылагӡаны 
асҟак ҟазҵахьоу дмаҷӡоуп, иахьазы дыҟаӡам уҳәартә 
иҟоуп. Шаҟа имаҷӡаны инылҵыз аҟара еиҳаны 
шәышықәса ирҭысхьаз ииҩран иҟаз лҩит уҳәартә иҟоуп 
лырҿиара. Иџьоушьаша, машәыршәагьы иуԥылаӡом 
иҭацәу, баша иҩу, иҳәоу цәаҳәак, ак аҵкыс ак еиӷьны…

Зныҭрысгьы ауаҩы илшаӡом уи аҵанӡа анеира, уи 
аамҭа ду аҭахуп. Рыцҳарас иҟалаз, абри аҩыза апоезиа 
иахьанӡа ҳахьалыхәдаз ауп…

«Сара схьаа аҟноуп сынасыԥгьы ахьыҟоу!» Ахьааи 
анасыԥи иузеидымкыло ҩԥсҭазаарак – ус лыԥсы ҭан. 
Саида насыԥ змоу ахьаа лаша лыцын.

«Ақәра рацәа анҵра сацәшәоит, иҟоу зегьы ззыхгода. 
Сшәоит ҳәа акәым, аха сықәра иахьынӡахәҭоу снамӡар 
ҟалоит. Сара сызусҭада, аӡәгьы, акгьы, аха ус акәзаргьы, 
исылшо ҟасҵар сҭахуп, саргьы суаҩуп».

Ааи, Саида лымшынҵа ишҳанаҳәо еиԥш, асҟак 
агәыҵаӷа зызҭаз, убасеиԥш доуҳамчык лыман, арык 
дырҿагылан драбашьыртә еиԥш. Лгәы ҵаӷан, иԥшқан, 
иагьыӷәӷәан, иагьыџьбаран. Уи ауп Саида излылымшоз 
ҿымҭ агәырҩара, ҳаԥсадгьыл ахьчараз ҳаҷкәынцәа 
дызрывагылаз. Апоет илшаӡом усҟан аҩра, илшо акоуп – 
ақәԥара!.. Аԥсра – ахақәиҭраз, избанзар уи идыруеит 
иреиҳау ахақәиҭра агьама закәу. Уи ақәԥара дацәшәаӡом, 
уи ҿыцаартраӡам, ус илшеит Баирон, ус илшеит 
С. Бардодым, ус лылшеит Саида. Ишырҳәо еиԥш, апоет 
дыԥсӡом ихы нықәҵан зегь реиԥш, уи дҭахоит. Насыԥ 
имоуп апоет уи аҩыза алахьынҵа алызхыз, уаҵәтәи 
алашараз, уаҵәтәи амш ахақәиҭраз зыԥсы ҭызхыз. Насыԥ 
лыман Саида, хьаала иҭәыз анасыԥ…»

Уажәы абра апоет илызку сцәаҳәақәа рхыркәшамҭаҿы 
иаазгар сҭахуп Саида Делԥҳа лнысымҩа. Уи уаҵәы игыло 
ҳҿар рзы даара акраанагоит, ирдыруазароуп:

Делба Саида Бадраиԥҳа, аԥсуа поет, ажурналист, 
апублицист, диит ԥхынгәы 27, 1965 шықәсазы Аԥсны, 

Тҟәарчал ақалақь аҿы. Д. И. Гәлиа ихьӡ зху Аҳәынҭқарратә 
премиа ланашьоуп (данҭаха ашьҭахь). 1992–1993 шш. 
рызтәи Аԥсны Аџьынџьтәылатә еибашьра далахәын. 
Иланашьоуп (данҭаха ашьҭахь) аҳәынҭқарратә ҳамҭа 
Леон иорден. Дыҩуан аԥсышәала.

Саида Делԥҳа Тҟәарчалтәи ахәбатәи абжьаратәи 
ашкол далгеит. 1982 ш. дҭалеит Аԥснытәи аҳәынҭқарратә 
университет афилологиатә факультет. 1985 ш. диасит 
М. В. Ломоносов ихьӡ зху Москватәи аҳәынҭқарратә 
университет ажурналистика афакультет ахь, аха 1987 ш. 
ҩаԥхьа Аԥсныҟа дхынҳәит, лҵара иацылҵеит Аԥснытәи 
аҳәынҭқарратә университет аҟны. Иреиҳау аҵараиурҭа 
далгеит 1989 шықәсазы. 1990 ш. инаркны рҵаҩыс аус 
луан Гәдоуҭа араион Дәрыԥшьтәи абжьаратәи ашкол 
аҟны. Адырҩашықәса нахыс Гәдоуҭа иҭыҵуаз агазеҭ 
«Аублаа» редактор хадас даман. Ари агазеҭ ианылҵон 
лхатә статиақәагьы.

С. Делба раԥхьатәи лажәеинраалақәа ажурнал 
«Алашара» аҟны икьыԥхьын (1984, №1). 1986 ш. 
аҭыжьымҭа ҩаԥхьа ианылеит лажәеинраалақәа 
(№3), лҩымҭақәа анылон иара убас агазеҭ «Аԥснытәи 
ауниверситет «. Данҭаха ашьҭахь лажәеинраалақәа 
ркьыԥхьуан ажурналқәа «Алашара», «Абаза», агазеҭқәа 
«Аԥсны», «Бзыԥ», «Еҵәаџьаа», аизгақәа «Ахаҵарашәа. 
Ажәеинраалақәа. Ажәабжьқәа. Астатиақәа. – Песнь 
му жества. Стихи. Рассказы. Статьи». (АҟәаСухум, 
1995). Апоет лажәеинраалақәа маҷымкәа ианылеит 
«Аԥсуа поезиа антологиа. ХХ ашә.» (АҟәаМосква, 2001; 
аиҭаҭыжьра – АҟәаМосква, 2009). Лажәеинраалақәа 
жәпакы аурысшәахь еиҭаганы икьыԥхьын еиуеиҧшым 
аҭыжьымҭақәа рҟны, урҭ еиҭаргеит Л. Лиубченко, 
Е. Чуприна, В. Занҭариа уҳәа егьырҭгьы.

Ақырҭуааԥсуа еибашьра (1992–1993 шш.) ианалага 
иаразнак Аԥсадгьыл ахьчара дцеит. Мрагыларатәи аф
ронт аибашьцәа дрыцны медиаҳәшьак лаҳасабала дры
ла хәын еиуеиԥшым ажәыларақәа. Урҭ руак аан, Очамчы
ра араион Маркәыла ақыҭан ахәра ӷәӷәа лоуеит. 1992 
ш. декабр 30 ауха Тҟәарчалтәи арратә хәышәтәырҭахь 
днаган, илоуз ахәра иахҟьаны ианар 1 азы лыԥсҭазаара 
ҿахҵәеит.

Аҭыжьымҭақәа аԥсышәала: Сыдгьыл гәакьа са
ны қәны. Ажәеинраалақәа. Аҟәа, 1996; Амацәыс ашьҭа. 
Ажәеи нраалақәа. Аҟәа, 2005; Сагеит сара сыдгьыл ахьаа. 
Ажәеинраалақәа. Аҟәа, 2009.

Ус иҟалагәышьеит – аибашьра ахьеибашьраз 
мацаразы адагьы, иара ҳхатә шьоурак 
иаҩызахеит ҳашҭаҿ еибааӡаз аҷкәынцәа ҳзы. 

Ҳәарада, ажәлар зегь реиԥш, ахықәк ҷыда шҳамазгьы, 
мчыла абџьар аӡәгьы иаҳиркуамызт. Аха аибашьра 
алагамҭазҵәҟьа фырхаҵарыла Абзагә Гәыргәлиа 
данҭаха, ишԥаҟаҳҵари ҳәа уаанӡа маҷк илакҩакуаз рзгьы 
зегьы ӡбахеит.

Иара ҳара аиҩызцәа ҳаҩныҵҟа иҳамаз аԥхьагылаҩцәа 
дыруаӡәкын. Адау игәаӷь изҭан. Иҟазшьа ҿырԥшыгала 
зегьы даарылукаартә дыҟан. Аха дыхжәацәан, зегьы 
рзы дмаксималистын, уи ауп, сара сгәаанагарала, 
илахьынҵа ҿахызҵәазгьы. Ус сызхәыцуа шәасҳәап. 
Ауаҩы ашкәакәеи аиқәаҵәеи рыда уаҳа даҽа ԥштәык 
ыҟаӡам ҳәа ианизҳауа, зехьынџьара зегь реиҳа иуадаҩу 
ахыдҵақәа иҿаԥхьа ианықәиргыло, мышкымзармышкы 
ус иҟоу ауаҩы илахьынҵа убри аҩызак дҭанаргылоит, схы 
шԥамҩаԥызгари ҳәа хәыцшьа аныҟамло.

Абзагә идыруан Аԥсны иабацәа урҭ рабацәа рыдгьыл 
шакәыз, Иԥсадгьыл шакәыз. Убри аҟынтә, ҳәараҭахума, 
ақырҭуа имагә ҟьашь аҳәаа ианахыс, адгьыл иҵазаргьы, 
автоматк ԥшааны, актәи амшқәа инадыркны аибашьра 
ахьеилашуазҵәҟьа алалара ада даҽа хымҩаԥгашьак 
ихаҿгьы имааит.

Ус иҟаз рацәаҩын, аха аибашьра мышкала ишнымҵәоз 
зхаршҭны ижәылоз, зегь реиҳа иуадаҩыз, ухаҿы 
иузаамгоз акәзаргьы, арратә дҵа анагӡара сцарым ҳәа 
мзызк, хшыҩҵакык иашьҭамыз, ашәареи агәҽанызаареи 
зхаршҭны, фырхаҵарыла акәзаргьы, аха уеизгьы зыԥсра 
зыԥшаауаз сгәалашәараҿы ирацәаҩӡам… Уи аҵкысгьы 
инацҵаны исҳәар сылшоит – ус иҟаз ари аибашьраҿы 
еиқәхашьа рымаӡамызт!

Абзагә инаиваргылан, убас иҟаз ҳәа рыӡбахә сҳәар 
сылшоит Хасик Бганбеи Арзамеҭ Ҭарбеи. Исҳәо ар
ҵабыргуеит урҭ аибашьра анҵәамҭанӡа изымнеикәа 
фырхаҵарыла иахьҭахаз…

Абзагә дызлаз агәыԥ аҿаԥхьа иқәдыргылаз адҵа 
аханатәгьы ишхыбгалоз убарҭан. Усҟан еибганы 
ихынҳәыз исзеиҭарҳәаз ауп исҳәо. Ҩажәаҩык ина рзы
наԥшуа, рацәак имеибашьыцыз, бџьарлагьы маҭәалагьы 
рацәак еиқәыршәамыз аԥсуа еибашьцәа аӷа дахьтәаз 
инахараны иагәылаларцаз ишьҭын. Дҵаны иқәгылан 
шьхала, Аҟәа иахыкәшан, аԥсуа гвардиа ахьтәаз, 

Агәыӡера иазгәаҭаз аҭыԥ аҟны инеины, ақырҭцәа 
аналала нахыс аҵәахырҭаҿ еидкыланы ишьҭаз абџьар 
агара. Анаҩс – ахынҳәра, иаҭаххар еибашьрыла, амҩан 
агыруа қыҭақәа рҿы, мхедрионаа ирықәырҵартәеиԥш, 
аҭыԥантәи ауааԥсыра урҭ цәымӷс ишьҭырхыртәеиԥш 
ақәыларақәа реиҿкаара. Уи азы агәыԥ иалан ҩыџьаҟа 
ибзиаӡан ақырҭшәа зҳәоз...

Шәхаҿы ишәзаагама аҭагылазаашьа заҟа ишәарҭаз? 
Аха Абзагә иеиԥш иҟаз хьаҳәхьачарада ицеит. Актәи амш 
аҽныҵәҟьагьы, ирхаҩоз ианырҿашәагьы, ишхыбгалоз 
еилкааз усын, аха иара иеиԥш иҟаз убасҟангьы ԥхьаҟа 
ҳцоит ҳәа иаҿын. Амацәаз ианҭаркгьы, аӷацәа рыкәшаны, 

Алеқсеи ЛАМИА

Мшаԥы 19 рзы, иԥсы ҭаны дыҟазҭгьы, 54 шықәса ихыҵуан Леон иорден акавалер, 
25 шықәса дшырҭагылаз фырхаҵарыла зыԥ садгьыл зхы ақәызҵаз Абзагә Борис-
иԥа Гәыргәлиа. Зҩы за гәакьа игәалашәара зыԥсҭазаара зегь иагәылганы иаазго, 
Sputnik аколумнист Алексеи Ламиа Абзагә игәалашәара иазкны ииҩыз ажәабжь 
“Бисмарк” ала ҳаргәылаирԥшуеит афырхаҵа қәыԥш иԥ сҭа заа шьеи, иҟазшьеи, 
урҭ ирылҵшәахаз – хьыӡла-ԥшала иҭахареи.

« Б  И  С  М  А Р  К »

шәыҽҳашәҭ ҳәа анрарҳәа, Абзагә иоуп уи иаҿагылаз, 
рыҽрырҭар, рыԥсҭазаарақәа еиқәхар шалшозгьы! Аха 
уи дақәшаҳаҭхазҭгьы, иара ахьӡиахьымӡӷи рзы имаз 
агәаанагара ааҳәны иаҿагылон. Уи акәхеит, иара изы 
иҵыхәтәантәихаз, мчла еиҟарамыз ари аиҿагылараҿ 
дҭахеит!

Абзик имаксимализм сазыхынҳәырц сҭахуп. Иара 
еснагь зегьы рҿы иреиӷьыз дашьҭан. Иаҳҳәап, ихьанҭаз 
асовет аамҭазы амашьына аахәара аныуадаҩыз, Абзик 
иҭаацәа рыгәшәымшә ҳәаны, иҿыцӡа иҟаз «шестиорка» 
рааирхәеит («Жигули» ВАЗ2106 амодель), афбатәи ар
ны ҟәага зықәгылаз (иззымдыруа рзы, еиуеиԥшым амч 
змаз арныҟәагақәа рықәгыланы иҭыҵуан амодельқәа). 
Атранзисторҵәҟьа аман! Иара цәгьалаҵәҟьа бзиа 
ибон имашьына. Даараӡа игәцаракны ианиӡәӡәоз уз
хара узахәаԥшуамызт. Асаркьеиԥш иуҿаҷҷо иҟаиҵон, 
абарбалқәа аҩныҵҟалаҵәҟьа иӡәӡәон, амашьына аҵа
ҵәҟьа аҵиӡәӡәаауан! Зегь иреиӷьыз аџьынсқәа! Зегь 
иреиӷьыз аботасқәа (акроссовкақәа рзы ус ҳҳәон)!

Усҟантәи аамҭаз еицырдыруаз «Соломенные псы» 
захьӡыз афильм аҟны афырхаҵа хада ироль назыгӡоз 
Дастин Хоффман иҭаацәа рыхьӡ раб иџьынџь аҿы 
ишихьчоз данахәаԥш нахыс, Абзик усҟантәи аамҭаз 
зеиԥшыҟамыз аҩны Кәтол идмыргылар имуит, ашьац
ԥштәы ақәырԥыҟҟаны, аԥенџьырқәа аихацқәа рҭа
ргыланы. Зегьы џьашьатәыс ирыман, ақыҭараҿ ари аҩыза 
абаҭахыз ҳәа. Аха иара иоуп ус зҭаххаз. «Сара сыҩны уаҩ 
изымго абаагәара иаҩызазароуп!» – ак узиаҭамкуа аҭак 
риҭеит.

Аха зегьы иреиӷьыз дшашьҭаз аазырԥшыҵәҟьоз ила 
акәын. Уи зшьа цқьаз доберманын. Абзик лымкаала убарҭ 
алақәа шигәаԥхоз дырны, Урыстәылантәи иашьеиҳаб 
Ахра изааигеит. Абзик краамҭа дхәыцуан иахьӡиҵара ҳәа. 
Аҵыхәтәаны Бисмарк аҿы даангылеит. Ала ахылҵшьҭреи 
Отто фон Бисмарк ихаҭа иаҳаҭыри рзы акәхап. Аԥхьа 
иаагны, ашьапқәа паны, ласбеиқәаҵәак акәын. Усҟантәи 
аамҭақәа рзы арҭ алақәа мбатәбаран, издыруаз 
маҷҩын. Усҟан еиҳа пату зқәырҵоз ала шәарыцақәеи 
ахьчалақәеи ракәын. Уи ааӡара Абзагә имчилша зегь 
ақәиҵеит, игәацԥыҳәаны, далашыҩкны дазнеит. Зегьы
зегь иреиӷьу – Бисмарк азы! Зегь иреиӷьу афатә, зегь 
иреиӷьу ахәыдхаҵақәа! Алаҵақәа зегь ианаамҭоу 
инақәыршәаҵәҟьаны! Аԥсыӡшша, ахәыжә цырцырларц! 
Шаҟаамҭа далихуааз адоберман алымҳацәқәа ишахәҭоу 
еиԥш ихызҵәҵәашаз?!

Инамыцхәны иадибалоз аџьабаа иԥылеит Абзик, 
рацәак хара имгакәа Бисмарк зыԥшӡара ухнахуаз лахеит, 
агәышԥы ҟьаҟьаны, абӷартәашьа еилыхха, еилаарцыруаз 
ахәыжә еиқәаҵәа! Харантә улаԥш иҵашәон. Амч ду шалаз 
ҩашьомызт. Дара шԥеизыҟаз?!

Абзик илахьынҵа ианымызт абык иаҳасабала 
аԥсҭазаара абара, аха аԥа диман! Уи, жәаҳәарада, 
иԥшӡа Бисмарк акәын! Ҳгәы ԥшаауан ила ианазҿиҭуаз, 
ибжьы ырхааны ахьӡ анеицеикуаз. Уи шәаҳәароушәа, 
инеиҵыхны, актәи ацыраҿ ақәыӷәӷәара ҟаҵо: 
«Бииииисмарк! Уааи сара сахь!» Убриаҟара бзиабареи 
хаареи алеиҵеит убри ала, ицәа ианыруазшәа ихатә 
хшара рааӡара лахьынҵас ишимоуаз...

Абзагә дҭахеит 1992 шықәса нанҳәа 24 рзы Шьро
ма ашьха ашьапаҿы. Аханатә анышә дамардеит Арес
пу бликатә хәышәтәырҭа иахьаҵанакуа аԥсыжырҭаҿы. 
Нас, згәы разыз ауаа рыцхыраарала, дыҵхны Кәтолҟа 
дыргеит, анышә дамардарц. Усҟан ауп ианыргаз 
Бисмаркгьы. Уигьы, агәакьацәа зегь реиԥшҵәҟьа, Абзик 
даҵәыуон. Абзик иан, Чычԥҳа Нелли излалҳәоз ала, 
акраамҭа анышәынҭраҿы иҷаԥшьон. Кәтол аӷацәа иргоит 
ҳәа ашәарҭара аныҟала, иаланхоз зегьы аҩада Џьгьардаҟа 
ианахыргагьы, Бисмарк, анышәынҭра ахьчозшәа, аҩны 
иахын.

Ҳара – Абзик иҩызцәа – аибашьра цонаҵы Кәтол 
ацара ҳаргәаҟуан, ҳҩыза иҳаҭгәын аҿаԥхьа ҳхырхәарц. Уи 
ҟаҵашьа змамыз акакәын. Аха иааит Аиааира зцыз 1993 
шықәсазтәи цәыббрамза! Краамҭа ҳаззыԥшыз анҵәамҭа! 
Аҟәа ахақәиҭтәра! Аӷа шәыргәындарыла ибналара! Аҩ
фронтк реиԥылара! Иҳауит уи аҩыза алшара!

Ҳаԥхьаҟа анаара ицәырҵуаз аӷацәа ыҟазар ауан 
аҟынтә, амҩеихдаҿы ашәамахьцәа зланхо Аҭара ақыҭа 
ҳабжьаланы, амҩаду ҳахыкәшаны, Кәтолҟа ҳцеит. Амҩан 
хәбафба километра ҳнаскьацыԥхьаӡа, аԥсуаа ахьгылаз 
агәаҭарҭатә ҭыԥқәа ҳнарыдгылон. Ҳәарада, ҳаангылон, 
ҳаигәыдибаҳәҳәалон, ҳгәыдибакылон, хырԥашьа зма мыз 
Аиааира амш еидаҳныҳәалон. Ҳаҭҵаауа иҳа хәа ԥшуан – 
ишԥа нас, Газ2410 шкәакәа ҳақәтәан, амашьына аԥхьатәи 
аган аҿы аԥсуа бираҟ ахаргылан, ҳхаҭақәа армаҭәа бзиала 
ҳаибыҭаны, автоматқәа рыла ҳаиқәных, ҳабжаҩык 
аподствольникқәа кны. Зхы иақәиҭтәыз аҳҭнықалақь 
аҟынтәи ҳаауан! Ажәабжь бзиа ааҳгон! Уи хашҭшьа амам!

Абар, Анцәа иџьшьаны, – Кәтол! Абар – Абзик иҳаҭгәын! 
Ҳакәшан ҳнатәан, ҳҵәыуон, уаҳа акагьы… Краамҭа, ҿымҭ… 
иаҳгәалаҳаршәон… ҳхәыҷра… ҳҽеидкыланы амшын 
ахь ҳашцоз, мҩабжара ҳҽеилыхуа, аԥсшьаҩцәа ҳархыԥо, 
ҵаҟатәи ҳамаҭәа мацарала аӡы ҳаҽшалаҳажьуаз… 
ҳгәырӷьаҵәа хәмаршақә ҳшеибашьуаз… Издыруадаз 
усҟан, уи аԥсҭазаараҿгьы ишахыстәхоз… Аҩнашҭақәа 
рыла ҳаиҿагылан ҳшеисуаз… Хәмаррас крыҟазар 
зегьы ҳшыхәмаруаз, хоккеиҵәҟьа ԥкьаҭымпылла… 
ингургестәи аҩнаҿаԥхьа уаҩ дахьахымыз ҳҽыҵәахны, 
иҳазҳаит ҳәа ҳазгәдуны аҭаҭын ҳанахоз… ҳаԥсҭазаара 
актәи ашьаҿақәа… аԥхьатәи аиааирақәа… аԥхьатәи 
алахьеиқәҵарақәа…

Абзик иангьы иабгьы ыҟан уа, иҭынхацәа. Аха ҳара 
ҳнеира зегь реиҳа еигәырӷьаз Бисмарк акәзар ҟалап! 
Иҿахҵәаз аҵыхәа ршәшәо, агәырӷьара ҳәаак амамызт! 
Абжьааԥны злеишәа цәгьаз, зымԥан уназмышьҭуаз, 
уажәы аӡәаӡәала инаҳадгылан игәыбзыӷуан!

Амш ахәларахь ахы хан, цәыббрамза ҳашҭагылазгьы, 
ахьҭа аҿан. Аԥацхахь ҳнеит. Амца ҳакәшан ҳнатәеит, 
теть Нелли лбысҭаушьа ҳахәаԥшуа! Лара ҿи 
лаӷырӡи еиқәылхуамызт. Ҳазегь ҳаԥсы ҭаны ҳбара 
дшеигәырӷьазгьы, лхьаа ҳарҿыцзар акәхап…

Ахаан исхамышҭуа! Шамахамзар Абзик иҳаҭгәын 
иадымҵуаз Бисмарк аԥацха иааҩналан, ҳазегь ҳҿы 
иааины, ахы ҳшьамхы инықәҵо, иқәыԥсычҳауан. Ауаҩ 
иеиԥш… мап, ауаҩ иаҵкысгьы еиҳаны. Аӡәаӡәала – Абзик 
иҩызцәа – иҳанаҳәон агәаҟра ду ишақәшәаз, хнырҳәышьа 
змам ацәыӡ шамаз…

Ауаҩытәыҩса иԥсҭазаараҿы аибашьра иеицәоу 
акгьы ыҟаӡам ҳәа иԥхьаӡоуп. Ҳаԥсадгьыл аҿы 
аибашьра ианалага, ахы ианақәиҭтәха, ахь

чаразы абџьар шьҭырхит усҟантәи аамҭазы иеиҵагыланы 
иҟаз абиԥара иаарылҟьоз арԥарцәа зегьы. Аха рымацара 
инымхеит дара. «Ҳаԥсадгьыл амца акуп, еиқәырхатәуп» – 
ҳәа Ҭырқәтәыла инхо аԥсуаа рҟынтәи агәаӷь зыӷраз, 
агәаӷьра злаз аҷкәынцәа рҿаархеит арахь.

Усҟан аҳәаанырцәынтәи аара ауадаҩра дуқәа ацын. 
Аха урҭқәа акгьы иахәамԥшыкәа, Аԥсны ахьыҟазгьы 
цқьа иззымдыруаз аҷкәынцәа абыржәоуп ҳаԥсадгьыл 
ҳанаҭаху ҳәа идәықәлеит.

Аибашьра ианалагаз Аԥснынтәи ашәаҳәацәа ргәыԥ: 
Одик Џьынџьал, Анатоли Алҭеиба, Мизан Доӷәызиԥа, 
Фаина Матуаԥҳа Ҭырқәтәыла инеины иҟаз, Инегиоль 
ақалақь аҿы аконцерт рыман. Ирыхәаԥшырц еизаз аԥ
суаа убра иштәаз ауп аибашьра ишалагаз шраҳаз. Уи 
август 14 ахәылбыҽха, асааҭ быжьба рзы еиԥш акәын.

Уатәи арԥарцәа иҟалаз шраҳаз еиԥш зегьы ааныжьны 
Инегиоль аԥсуа культуратә хеидкылаҿы еизеит.

«Ишԥаҟаҳҵо, ҳабацо?» – ҳәа аизҵаара иалагеит. 
Нас Адаԥазарҟа ицарц рыӡбеит. Адаԥазар амитинг 
еиҿыркааит аԥсуаа. Уи рҽаладырхәын, адырҩаҽны Ине
гиольҟа ихынҳәын, жәеизаҩык арԥарцәа рҽеизырган, 
Аԥсныҟа ҳцоит ҳәа аҽазыҟаҵара иалагеит. Нас, еиҭа 
Адаԥазарҟа ицеит. Арахь иаауаз аҷкәынцәа зегьы уа 
еизеит. Уантәи Сҭампыл аҳаирбаӷәазахь ицан, аҳаирплан 
иҭалеит. Агәҩара роума, иҟалаз цқьа еилкааӡам, аха дара 
анҭатәа аҳаирплан ҩбахԥа сааҭ инкыланы ирыман, 

ишьҭыԥраауамызт. Уаҟа ауаҩы иџьаишьаша хҭыс хәы
ҷыкгьы иақәшәеит. Еицыз рахьынтә зоура уиаҟара иду
мыз Риџьаби Агрба: «Шәабацо?», – ҳәа ианиазҵаа, иара 
дааиҿамсӡакәа, анапылампыл асра Шәачаҟа ҳцоит, – ҳәа 
реиҳәеит. «Иарбан напылампылу уара уоура кьаҿупеи, – 
анырҳәа, – сара массажҟаҵаҩыс срыцуп», ҳәа аҭак ҟаи
ҵеит. Ԥыҭрак ашьҭахь иоурыжьит, аҳаирплангьы 
шьҭыԥрааит.

Уи аҳаирплан иҭан 43ҩык аԥсуаа Инегьиольтәиқәа 
11ҩык назлаз. Аҳаирплан Адлер аҳаирбаӷәазаҿы итәеит. 
Уаҟа ирԥылаз аԥсуаа ӷбак заа ирыԥшаахьан, маӡала 
иақәыртәаны Гәдоуҭа иааргеит. 

Уи август 23 рзы акәын. Уахынлан, алашарагьы ыҟа
мызт. Иахьыӡхыҵуаз абџьар кны игылаз: «Шәа бан тәаа
уеи, шәызусҭцәада?» – ҳәа иразҵааит. Ҭырқәтәылантәи 
ҳаауеит, – ҳәа анрарҳәа, абааԥсы, шәаргьы шәаама рҳәан, 
ргәы иахәеит, ргәы шьҭнахит. Асасааирҭа «Енергетик» 
иҩнарҵеит.

Раԥхьа ианааз иаразнак ахрыӷәӷәарҭақәа рышҟа ицар 
Владислав Григорииԥа Арӡынба имуӡеит.

Џьаргьы имцааит, иахьааз мацара азхоит, иҳәеит. 
Иреиҷаҳаны еибашьра ирышьҭуамызт. Аха даргьы 
ус ирымуит, маҷк аамҭа анца, ԥыҭҩык рҽааидкылан 
Владислав Арӡынба ишҟа ицеит. Ицаз ҩажәи аӡәҩык 
ыҟан. Ирымуашәа анырба, ааавтоматк рырҭеит. Даргьы 
ԥыҭк рыԥԥшааит, Шамил Басаев усҟан ҿыц зеиҿкаара 
даҿыз агәыԥ иалалеит. 

Абри раԥхьа Ҭырқәтәылантәи еибашьра иааз агәыԥ 
дрылан, иахьа абра зыӡбахә ҳазааҭгыларц ҳҭаху ноиабр 

Нонна ҬХӘАЗԤҲА

ЗЫЖӘЛАР РХЬАА ЗХЬААХАЗ
30, 1992 шықәсазы иҭахаз Ведаҭ Кәаӡба. Аибашьра 
ианалага, иара иаразнак иҟаҵатәыз идырит. «Ҳаԥсадгьыл 
анаҳцәыӡ, ҳаԥсуарагьы ыӡуеит, зегьы ҳцәыӡуеит. Ҳцаны 
ҳашьцәа ҳрыцхраароуп!» – ҳәа иҳәеит рҳәоит усҟан 
иааигәара иҟаз иҩызцәа.

Дызҿыз иусқәа зегьы иашьа инапы ианиҵан, арахь 
ддәықәлеит.

Ведаҭ диит Ҭырқәтәыла Инегиоль ақалақь иа хьа 
ҵанакуа, Ҵабалаа ахьынхо ақыҭақәа ируаку Гҩи неи
қьесҭаане.

Ирҳәоит иара данхәыҷызгьы ахәыҷқәа зегьы 
дреиԥшымызт. Иахьыхәмаруаз иашьцәа, ма иҩызцәа 
акы еимаркыр, дуҵас дрылабжьон. «Шәмеисын, ҳара 
ҳаишьцәоуп!» – ҳәа. 

Ҭырқәтәылантәи иааз арԥарцәа раԥхьа еибашьра 
иахьцаз Гагра ахақәиҭтәраан ауп. Ргәыԥ шьхала аӷа 
Гагра иалцара аус адызулоз иреиуан. Убри агәыԥ далан 
Ведаҭгьы. Есуаха ԥшыхәра ицон. Рҽаназыҟарҵа Колхида 
хыхь ала Гагра ахақәиҭтәраз идәықәлеит. Гагра ҭарцәуа 
Цандрыԥшьынӡа ицеит.

Жәыларак иалагацыԥхьаӡа уахь рҿынархон 
ҳдиаспора аҟынтәи аибашьра иалахәыз арԥарцәа. Ноиабр 
алагамҭаз Шрома ахақәиҭтәраз еиҿкааз раԥхьатәи 
ажәылараҿы акыр ишәарҭаз аҭагылазаашьа иақәшәеит. 
Ирыкәшан амацәаз иҭаркырц маҷк ауп ирыгхаз. 
Аҭыԥқәа цқьа иахьырзымдыруаз азы ирцәыуадаҩын, 
аӷа импыҵамшәакәа ицәцара. Убраҟоуп Ефқан Цыба 
дахьырцәыршьыз.

Шрома ахақәиҭтәразы имҩаԥгаз актәи ажәылара 
анрықәымҿиа ашьҭахь, ҳдиаспора аҟынтәи аҷкәынцәа 
злаз Шамил Басаев игәыԥ адҵа роуит Мрагыларатәи 
аибашьратә хырхарҭахь ацаразы.

Мрагыларатәи афронт аҿы дара хықәкыс 
ирзықәгылан Кәачара ақыҭа ампыҵахалаҩцәа рҟынтәи 
ахақәиҭтәра. Ашьыжьымҭан ижәылаз адырҩаҽны 
шьыжьымҭанынӡа еибашьуан. Иуадаҩыз аиҿахысра 
ӷәӷәақәа цон.

Ведаҭ Кәаӡба дызлаз агәыԥ аҟынтә жәаҩыкжәохәҩык 
рҟынӡа аанхеит. Ақыҭауаа шәара шьҭахьҟа шәгьежьы ҳәа 
рарҳәан, ихынҳәны ишцоз ауп аӷа ишиҿашәаз.

Рааигәара акәара ыиасуан. Абнарахьала еиҳа 
ишәарҭан, ирыжәлар ҳәа иацәшәон. Абнахьала акәымкәа, 
акәара аганахьала абџьар ахы анаҿарҵоз абжьы раҳаит. 
Уи акәхеит, жәаметрак раҟара бжьаны иреихсуа иалагеит. 
Ведаҭ ахьҭа бзиа ибаӡомызт, ахьҭа данаклак, акгьы 
изыҟаҵаӡомызт, даара ицәыцәгьахон. Усҟангьы иара 
ахьҭа дакны дыҟан рҳәоит. Убра хара изымцакәа Ведаҭ 
ахы иқәшәеит. Иара убраҵәҟьа иԥсадгьыл ахақәиҭтәразы 
дҭахеит иара. Данҭахоз ихыҵуан 25 шықәса. Аха амцаԥшь 
даҩызан, хеигӡарак изымдыруа аӷа диабашьуан, – рҳәоит 
дыздыруаз.

Баҳадыр Абаӷбагьы дырхәит уа, аха усҟан деиқәхеит. 
Ведаҭ иҩызцәа иргәалашәоит иара еснагь ишиҳәоз: 

«Анцәа сиҳәоит, сыԥсуазаргьы ахьаа сымамкәа, хык 
сагааит» – ҳәа. Иара ишиҳәоз еиԥшҵәҟьа иҟалеит, хык 
иԥсҭазаара ҿахнаҵәеит. 

Ҭырқәтәылантәи Аԥсны ахақәиҭтәразы еибашьра 
арахь иандәықәлазгьы идыруан аибашьреи аҭахареи 
шеицу.

«Ара ҳаԥсадгьыл ауп, ҳашьцәа ршьуеит. Ҳара 
ҳаԥсрацы ҳааит», – иҳәоит Ведаҭ, аибашьра анцоз ианҵаз 
авидеонҵамҭақәа руак аҿы. 

Ҭырқәтәылантәи еибашьра иааз арԥарцәа, раԥхьа 
аибашьра адәахьы иандәықәлоз дара еиқәшаҳаҭны 
ирыӡбеит, иҭахо дарбанзаалак ара анышә дамардарц, 
џьаргьы дрымгарц. Уи ажәала мацара ирымҳәеит. 
Шәҟәны иҩны зегьы рнапқәа аҵарҩит.

Аха дара зегьы раԥхьа иҭахаз Ефқан Цыба иҭаацәа, 
иԥсыбаҩ Ҭырқәтәылаҟа ирымгар рымуит. Уи аҩыза 
иақәымгәыӷуаз иҩызцәа Гәдоуҭа дахьыржыша аҭыԥ 
алхны анышә рыжхьан.

Ведаҭ Кәаӡбеи Ефқан Цыбеи еиҩызцәан. Изысабаԥхап 
ҳәа инапала анышә ажра дшаҿыз иаҳаит Ведаҭ 
Ҭырқәтәылаҟа дрымгар ада ԥсыхәа шыҟамыз. Иҩызцәа 

ражәақәа рыла: «Узҿу уаҟәыҵ, Ефқан, иҭаацәа дрымгар 
руӡом ҳәа аниарҳәа, иџьаишьеит. Ҳара ара анышә 
ҳажхьеит иара дабарго иҳәан, дгәаан, иужуа анышәынҭра 
ҭацәны иаанхаӡом, ҳуаӡәк абри анышәынҭраҿы 
ҳаржуеит, – ҳәа реиҳәеит. Ус иагьыҟалеит, инапала иижыз 
анышәынҭраҿоуп, Ефқан данҭаха анышә дахьамардаз.

Ведаҭ иԥсы ҭаны дынхаргьы, уаҳа шьҭахьҟа 
дхынҳәырц игәы иҭаӡамызт, рҳәоит дыздыруаз.

Иабацәа рыԥхыӡ акәын Аԥсны злаз. Лабҿаба 
абара азингьы рымамызт, иагьырлахьынҵамызт. Аха 
иԥсадгьыл зегьы раасҭа амца қьауқьад ианалагылаз аара 
зқәашьхаз Ведаҭ хымз маҷк инахыҳәҳәаны ауп иԥсы ҭаны 
абара дахьахьӡаз иԥсадгьыл. 

Абри аамҭа кьаҿ иалагӡаны ԥҳәызбаки иареи ажәагьы 
еимырдахьан. Аха уи инагӡамхаз, иҿахҵәаз лахьынҵахеит 
иара изын. Уи аԥҳәызба иахьа дҭаацәароуп, ҩыџьа ахшара 
дрануп…

Ведаҭ иԥсҭазаара кьаҿ аҟны узвысны узымцо, 
аибашьра иадҳәалоу даҽа хҭыскгьы ыҟоуп. Иара иԥсы 
шҭаз ауасиаҭ иҩхьан. Данҭаха ашьҭахь ауп ианырба уи 
ауасиаҭ. Уи ианыԥшуеит дышҭахоз шидыруаз.

Ҩыџьа иашьцәа, иаҳәшьа, иаб, иан, иуацәа иҭахцәа 
зегьы рышҟа аҳәара ҟаиҵоит згәы нирхаз ианарыжьырц 
азы.

Абас иҟоуп ашәҟәы аҵакы: 
«Анцәа Ду ихьӡ сыманы сажәа салагоит.
Схы аҵкыс иеиӷьасшьо сан – абри ажәа сыԥсы анҭаз 

иахьбасымҳәацыз даара сгәы иалоуп. Уи ҳара ҳшышәааӡоз 
ауп. Сан, бџьабаақәа сара исызшәаӡом. Убри азын бара 
была салагоит. Бара бахьынтә сара исҭаху хԥа ыҟоуп. 
Актәи: ан лҳақ узышәаӡом рҳәоит, аха уи бара ҳалалс 
исзыҟаҵа.

Аҩбатәи: иахьынӡабылшо ҳдин аҵасқәа мҩаԥгала. 
Ахԥатәи: сышьҭахь бымҵәыуан сҳәар, усгьы бышҵәуо 
здыруеит. Уи азы быбжьы рдуны бҵәыуаны агәнаҳа 
баҵамлан. 

Схы аҟара бзиа избо саб уахь! Уаргьы уҳақ шысзымшәо 
здыруеит, аха ҳалалс исзыҟаҵа. Сангьы уаалылабжьа!

Бзиа избо сашьа еиҳабы Седаҭ уахь!
Ҳахьынӡаицынхоз идырны, мамзаргьы исзымдыркәа 

угәы ԥысҽзар саҭаумҵан. Уара уахьтә сара исҭаху абри 
ауп. Ҳани, ҳаби, ҳашьцәеи, даара ибзианы урхылаԥшла. Урҭ 
ишахәҭоу урыцхраарц азы аус рацәаны иула! 

Бзиа избо сашьа Неџьаҭ уахь! Сашьа, аусураҿы аӡәы 
итәы ҳәа акыр ҳақәзар ауал уаҵамхан.

Бзиа избо саҳәшьа Нишье бахь!  Саҳәшьа, бара бҟынтәи 
исҭаху еиҳа ирацәоуп. Абри ашәҟәы банаԥхьалак инаркны 
Ислам адин ишаҳәо ала бхы мҩаԥгала! Насгьы ҳаби, ҳани, 
ҳашьцәеи ргәы ԥыбымҽын. Бызнасыԥхо ауаҩы иаагарҭа 
акәымкәа, иуаҩышьа бахәаԥш. Ҳашьцәа ирынасыԥхараны 
иҟоу аҭыԥҳацәагьы Анцәа изҿлымҳазар сҭахуп. Зегьы 
бзиа шәызбоит».

Ведаҭ Кәаӡба

Ведаҭ иеиԥш зхызыԥсы иамеигӡоз рҟынтә зыԥсы 
ҭаны инхо дмаҷуп. Ус иаԥызар акәхап, рыԥсадгьыл 
еиқәдырхарц азы ахахәс ицоит. Амала дара рҭыԥқәа 
ҭацәны иаанхоит. Иахьа уажәраанӡагь ишҭацәыц 
иҭацәуп. Иҭацәуп Леон иорден занашьоу Ведаҭ Кәаӡба 
иҭыԥгьы. Аха угәы шьҭызхуа, ахы иақәиҭуп, ихьыԥшым 
ҳәынҭқарроуп дара рыԥсқәа зқәырҵаз ҳАԥсны.

Аԥсуаа, шьҭрала ирзааигәоу адыгақәа реиԥш, 
аԥшаҳәа ахықәан инхон, жәытәнатә аахыс 
амшын гәыла иныҟәоз гәымшәақәаны, аӷбақәа 

рыргылара иазҟазаз уасҭацәаны еицырдыруан.
АҭоурыхҭҵааҩКавказҭҵааҩ Гь. Л. Ӡиӡариа иу сум

ҭа қәа рҟны иазгәеиҭон, аԥсуаадыга жәлар зқәынхоз 
ад гьылҵакыра беиан аӷбақәа рыргылара ианаалоз ма
ҭәа  хәыла: аӷбаргылара ианаалоз аҵлақәа рыла ибеиаз 
аб  наршәырақәа, ацхацәала, аихамаҭәахәла, ажьира ус 
аҿиара бзиа аман, аԥра, ашахақәа, аӷбашаха уҳәа рԥара 
иазҟазан.

Аетнограф Шь. Д. Иналиԥа излашьақәирӷәӷәо ала, 
изаатәу ашәышықәсабжа апериод азы Византиатәи аим
периеи Аԥсни ирыбжьан амшынтә ҟәадазы аиқәшаҳаҭра. 
Аҟәада иаҵанакуан, аӷбақәа, аӷбақәа рҩы чагақәеи, егьырҭ 
амшынтә хархәагақәеи рыла реиқәыршәара. Уи адагьы, 
аҭоурыхтә литератураҟны иарбоуп «азынқәеи абазгааи 

ирыман алшара кавказтәи аӡқәа рҟны аибашьразы 
византиатәи афлот аиқәыршәара» ҳәа.

Аԥсуааи адыгааи идыргылон аӷбақәа ҩхкык, аи ба
шьыгатәи ахәаахәҭратәи. Убри аан иазгәаҭатәуп, адәа хь
тәи аиԥшзаареи иаку аиҿартәышьеи шрымоугьы, аԥсуа

Баҭал ЏЬОПУА

АӶБАҚӘА ХЫНҲӘУЕИТ

ЗЫҚӘРА  ЕИҲАЗТӘЫЗ  АҚӘРАХЬЫМӠА

Иабантәааигеи ҿыц иҩаҵхахаз Бақсантәи арԥыс хәыҷы, иимбацыз, зыӡбахәгьы 
ҽеила имаҳацыз атәыла агәыбылра? Уи ишьа иаланы диит ада узҳәаӡом. 
Иҟалап, иеиҳабацәа рҟынтә аԥсуаа рзы иаҳахьаз изирхазаргьы… Исыздыруам, 

исыздыруам… Издыруа, зыгәра зго, иеиҳабацәа, ирҵаҩцәа, иқәлацәа еицҿакны ирҳәо 
ауп: зегьы рыла узықәгәыӷшаз, дышхәыҷӡаз зан дзыԥханы, уи лыԥхарра мырӡкәа 
зашьцәа аиҵбацәа ирхьызыгӡаз, заб изы иарӷьажҩахаз  иакәны изҳауан жәаф шықәса 
нагӡаны изхымҵыцыз Валери Берхамов. 

Ақәрахьымӡа илымкаа иахьа уажәраанӡа саауеит. Иџьашьатәума афырхаҵа  ихы 
зқәи ҵаз сыԥсҭазаара схы ахызбаауазар... Аԥсҭазаара шықәсыла ишшәатәым иды руа
зшәа, иқәра ҩышықәса нацҵаны Аԥсныҟа еибашьра дааит. Ҟабарда ахатә гәа ԥхаратә 
гәыԥқәа еиҿызкаауаз ижьар акәхеит. Валери еиликаахьан, зықәра намӡаци, аԥазаҵәқәеи 
аибашьра иаармышьҭырц  аҳәара шыҟаиҵахьаз зегьы зхьааз Владислав Арӡынба.

Шықәсыбжак иашьцәа дрывагыланы аибашьра мца далан, ужәраанӡа ахызаҵә 
ашәышәбжьы, бзарбзанхык атҟәацыбжь змаҳацыз ахәыҷы. Дыԥшыхәҩын, аӷа имҩа 
зкуаз, ижәылоз дрылан, хаҵарыла мшызҳа изызҳауаз Валери. Ауаҩы иниҿшәаз ажәа 
ԥсра ақәӡам, еиҳараӡакгьы агәаҵан ииз ашәа, Валери аибашьцәа ргәы шьҭызхуаз, 
ԥхьаҟа ирыԥхьоз ашәақәа аԥиҵон, агитара ианҵаны иаирҳәон. Марттәи ажәылараан, 
Валери дызлаз ҳархәҭақәа хьаҵыр анакәха,  иҩызцәеи иареи иҭахаз рыԥсыбаҩқәеи, 
зхы иамыхәо ихәыз аибашьцәеи ралгара рҽазыркит. Уи азын аӡы иртәын. Уахьынтә амца рыжәырҵеит. Валери БМП 
ԥжәаны аҿы еихеикит, аха ахымца зыҿҟьоз апулемиотгьы ааныскылоит ҳәа дҳәазаны иҿанынеиха, наҟынтәи аснаипер 
ихызаҵә ихыҵәҟьа иҭашәеит. Ааԥынра алагамҭаз иҿахҵәараны иҟан Валери Берхамов дызхьымӡаз Аиааиара Амш 
иазикхьаз иашәа.

Леон иорден занашьахаз аибашьҩы иқалақь гәакьа Бақсан данаарга, еизаз, ахәыҷы еибашьра дышԥарышьҭуаз 
ҳәа аҽԥныҳәа иацәшәон. Убасҟан, ажәлантә реиҳабы Валери  днеихагылан, ушхәыҷызгьы ҳҿухит, ҳашьцәа рҿаԥхьа 
хьымӡӷы ҳаумыргеит ҳәа ииҳәаз зегьы рҭыԥқәа рҿы иаргылеит, афырхаҵа еишьцәоу ажәларқәа рҭоурыхаҿ аҭыԥ 
шникылаз шьақәнарӷәӷәеит.

Валери еибашьра данцоз аҵыхәтәантәи аклассаҿ  дтәан. Ашкол иалго зегь дрыцалгоушәа, Аԥсны ашколқәа руак 
аҿы ажәеизатәи акласс ихьӡ ахызарц ахәҭоуп. 

                                                                                                                                    Г. АЛАМИА 

адыга (ачерқесстә) нышьақәа капанлеи амазгәыҭ рхы 
ԥхьаӡаралеи еиԥшӡам. Аԥсуа шхәақәа – ахьачаԥи аш хәеи – 
капанла еиԥшӡамызт, ирыман амызгәыҭқәа ҩба рҟынӡа.

Ашәышықәсақәа ирылагӡаны, еиуеиԥшымыз ажә
лар қәеи аимпериақәеи рнырра иалҵшәаны, аԥсуаа 
ирылшеит рхатәы еибашьыгатә ӷба хкы – ашхәа – 
ашьақәыргылара. Убри ахкоуп иҷыдоу ԥсахрак ама
ӡамкәан XIX ашәышықәса азбжанӡа иааиз.

АурысКавказ еибашьраан, Амшынеиқәатәи афлот 
иатәыз жәабала аибашьыга ӷбақәа рыла ишьақәгылаз, 
арратәмшынтә «Аԥсуа експедициа» еиҿкаан. Аурыс
Кавказ еибашьра иахҟьеит аԥсуаа мшынла рныҟәареи 
аибашьыга ӷбақәа рыргылареи реилаҳара. Иара аус хкы 
ахаҭа бжьаӡит, шәҩыла аӷбаргылаҩцәаауасҭацәа усурада 
инхеит.

XIX ашә. анҵәамҭазтәи ахыҵхырҭа излаҳәо ала, 
аерман хылҵшьҭра змаз урыстәылатәи аҭуџьарцәа 
хәмариала Аԥсны идыргылон ахәаахәҭратә ӷбақәа, 
избанзар, даараӡа рхыԥхьаӡара рацәан усурҭада инхаз 
аԥсуа ҟазацәааӷбаргылаҩцәа, урҭ ауасҭа ицхырааҩысгьы 
аусура иазыхиан.

Ари ашхәа – раԥхьатәи жәҵысуп, раԥхьатәи 
ҽазышәароуп, ижәытәӡатәиу аӷбаргылареи мшынла 
аныҟәареи, урҭ ирыцу ақьабзқәеи рзы ашьцыларақәа 
реиҭарҿиараҟны.

Наҟнаҟ, ари апроект аҳәаақәа ирҭагӡаны ҳгәы 
иҭоуп, аԥсуаа реибашьыгатә шхәақәа ихадоу хәыхкык 
рыргылара:

1. Ашхәа
2. Амар
3. Аматмар
4. Алашькьындар
5. Ахьачаԥ
XIX ашәышықәсазы, Амшын Еиқәа аԥшаҳәа хаҭала 

иаҭааз Диубуа до Монпере, амшын қәылаҩцәеи иареи 
анеиԥыла ашьҭахь инарҭбааны еиҭеиҳәон, ила ишабоз, 
Кәыдрытәи акра (мыс) азааигәара амшын аҟны 
идумыз ахәаахәҭратә флыка ишақәлаз аԥсуа қәылаҩцәа 
рнышьақәа ҩба, убри аан, Аҟәантәи ахылаԥшратә аурыс 
арратә ӷбақәа ацхырааразы иааиаанӡа, ақәылаҩцәа 
афлыка рымпыҵархалахьан.

Жәытәнатә аахыс амшын изладҳәалаз ала, аԥсуаа 
рымшынтә терминқәа ргәылацәа ирымырдон – ақырҭцәа, 

агырцәа, амшын аҿықәантәи адыгаа, аубыхқәа… Уи 
иазкны академик Н. Марр иҩуан: «Аԥсуаа, ҳәарада, амшын 
ус азы, ргәылацәа рзы ирҵаҩцәан». Ф. И. Бларамберг 
иазгәеиҭоит: «Убыхи, чепсуи, гусие, занимавшие устья 
речек Пейсва, Шиаке и Зуазе, впадающих в Черное 
море, научились у своих соседей абхазцев заниматься 
пиратством... Если их удастся удержать на расстоянии 
пушки, судно спасено, но если идут на абордаж, то чаще 
всего берут верх».

Аԥсуа жәақәа «ашхәар» ма «аӡырҳәаа» урысшәала 
«пират» ҳәа аанагоит. Еиқәханы иҟоуп еиҩсоу 
аквадратқәа рыла хаҳәла ахәмарра «Ӡырҳәы хәмарра» – 
«Пиратская игра», уи аниҵеит аҵарауаҩ В. К. Кәыҵниа, 
ақыҭа Аацы, Султан Аҩӡба иажәақәа рҟынтәи.

XIX ашә. алагамҭазы аӷбаргылараҿы иреиӷьу 
уасҭаны дыԥхьаӡан, Лыхны ақыҭан инхоз аӷбаргылаҩ 
Ӡыгәиԥа Баҭаҟәа. Иара дыруаӡәкын, 70 бзарбзан 
рыла еиқәыршәаз афрегат аргылаҩцәа. Уи иргылеит 
Қьалашьбеи, анаҩс, аҭырқәа сулҭан ҳамҭас ииҭеит. 
Қьалашьбеи Леиԥҳа ԥҳәысс данааигоз, Аҟәантәи 
Мгәыӡырхәаҟа илышьҭаҵаны инаишьҭит анышь дуқәа 
ҩба, аҭаца мшынла Аҟәаҟа дааргеит. 1824 ш. Гамба 
ишыиҩуа ала, аӷбақәа усҟан идумыз, иԥсабаратәымыз 
абаӷәаза иадгылон. «Абаагәара арымарахьала иҟоуп 
ижәытәӡатәиу аҭҳәаа ду ахаҳәтә хыжәжәарақәа, урҭ аӷба 
хәыҷқәа раанҿасырҭа акәын».

Голландиатәи аныҟәаҩ Николаи Витсен иҩуеит: 
«Амшын Еиқәа арыӷьарахьала инхоит ажәлар, ирыхьӡуп 

абасцәа, аԥсацәа ма абассцәа… Дара қьырсианцәоуп, аха 
зынӡа ақьырсиантә ҵасқәа ирықәныҟәаӡом…

Игәымшәоу мшынныҟәаҩцәоуп, знызынла, урҭ 
ирыхҟьаны Каффнтәи Константинопольҟа аӡсара шәар
ҭоуп. Дара рҟны аԥара ыҟаӡам, аха аиҭныԥсахларатә 
хәаахәҭра мҩаԥыргоит атәцәа рыла, цхацәала ма аԥстәқәа 
рыхәбыбцәала (мех), Амшын еиқәаҟны дара ирымоуп 
Ешизумуни ҳәа абаӷәаза бзиа. Знызынла ачерқьессқәеи 
агырцәеи ирабашьуеит».

Спенсер, Анапа инаркны аӡиас Егрынӡа, иқәынхо 
ауааԥсыра зегьы – ачерқьезқәа – ҳәа дрышьҭоуп. 23
тәи исалам шәҟәаҟны ҿырԥштәыс иааигоит, ҭагалан, 
1830 ш. Шәача иҟалаз хҭыск. Аԥша ӷәӷәа иахырҟьаны 
Урыстәылатәи ӷбак аԥырсал ланашьҭыр акәхеит. «Уи 
збаз ачерқьесқәа руаӡәк амшын ацәқәырԥара ӷәӷәа хьаас 
имкыкәа, дыӡсаны акорвет дазааигәахан, атрос ԥиҟеит, 
акорвет ирызгәамҭаӡакәа аӡы аҟәарахьы имҩаннагеит, 
анаҩс абордаж азуны, агәыԥ зегьы рыҭҟәеит…»

«Аԥсуа деибыҭоуп шәақьла, аҳәала, ҟамала; 
реиҳараҩык уи адагьы рышьҭахь иавҵоуп атапанча. Урҭ 
икылкааны ихысуеит, рнаршә бзиоуп, иеисуазаргьы 
еиҳарак ршьапы иқәгыланоуп ишеисуа… Амшынтә 
қәыларақәа раан дара еиҳарак рхы иадырхәоит иауу, 
зԥынҵа хҵәрыԥсоу анышьақәа, урҭ рныҟәашәа даара 
иццакуп, ахыӷәра (палуба) рымаӡам, знызынла 
ҩмазгәыҭк рымоуп, 12 ма 24 жәҩа аманы» (1843 ш.)

«Абахинцәа (аԥсуаа – авт.), Ҭырқәтәыла иахьыԥшу 
жәларуп, уажәшьҭа ирымоуп хыԥхьаӡара рацәала бџьа
рла еибыҭоу анышьақәа, амшын аҟәара иазааигәаны 
иқәылоит. Ашхәарҳәыҩцәа хыԥхьакырҭас аҟәатәи 
ашыцәа (бухта) анроу, иара убас, пицундатәи, ҳга
нахьала зегь ҳзеиԥшны ҳаныҟала, аамҭа кьаҿ иалагӡаны 
аҭуџьарцәа рышхәақәа РедутКале неишьа рымамкәа 
иҟалоит, усҟан, Урыстәылантәи афатәажәтә арахь 
иаҳзаамго, ҳадгьылҵакырақәа рахь ҳзымнеиуа ҳа ны
ҟа ла, Аԥсны мацара акәӡам иаҳцәыӡуа» – ҳәа иҩуан 
Урыстәыла адәныҟатәи аусқәа рминистр, аграф 
Нессельрод, 1819 ш.

«Урыстәыла аԥсуа ԥшаҳәа хылаԥшра азнауеит, аха 
уи иааннакылом амшын аҟны ишәарҭоу ақәыларақәа 
мҩаԥызго ашхәарҳәыҩцәа. Урҭ қәылоит ихәхәоу, зыҵа 
ҟьаԥсу, ажәытәӡатәи аготқәа ркамарақәа иреиԥшу 
аӷбақәа рыла. Арҭ асасдкылара змам аҭыԥқәа рҟны, 
аԥшадара иааннакылаз ахәаахәҭратә флыкақәа 
дырҳәуеит». (Ц. Фамен, 1818 ш.) «Дара (аԥсуаа – авт.) 
амшын аҟны даара ирацәаны арҳәрақәа ҟарҵоит» (Еирие, 
1830 ш.), «Амшынҿықәантәи аԥсуаа Амшын Еиқәаҟны 
агха ҟазҵаз аӷбарныҟәцаҩцәа ирықәланы идырҳәуеит» 
(С. Броневски, 1823 ш.)

1824 ш. Гамба иазгәеиҭон: «Черқьессиеи Аԥсни 
рыжәларқәа жәытәнатә аахыс аӡы аҟны арҳәрақәа 
мҩаԥыргон… Аҳәынҭқарԥҳәыс Екатерина илгаз 
аиааирақәа Дар да нель тәи аӡыбжьахалахь лымҩа 
анаадырты, амшынтә ҳәынҭқаррақәа реиҳарак рымҩа 
анаатха инаркны, ачерқьесқәеи аԥсуааи дырҩегьых 
мшынла арҳәрақәа ирылагеит. 

Аӷбаргыларатә ҟазара (Черқьессиеи Аԥсни – авт.) иаҳа 
иҿианы иҟоуп, Холи (Хоби) Фазиси рыԥшаҳәақәа рҟны 
аасҭа». 24ҩык ажәҩаҵшьыҩцәа зкуаз аԥсуа флыкақәа 

дрыхцәажәо иаҵишьуеит иара, «Гыртәыла ирзымдыруа, 
ачерқьесқәеи аԥсуааи рҟны традициала еиқәханы иҟоу 
арҭ аӷбақәа ишьақәдырӷәӷәозар, Амшын Еиқәа аԥшаҳәа 
Анапа инаркны Елырнӡа иқәынхо ажәларқәа абырзентә 
хылҵшьҭра рымоуп ҳәа?»

Ҭырқәтәылатәи ахыҵхырҭақәа: «…аха аԥсуааи, 
егьы р ҭгьы, аԥхасҭа ӷәӷәа арҭоит атәыла… Рамазан 
мзазы (маи 24 – ииунь 26) 1560 ш. 15 жәҩала иныҟәо 
афлыкақәа рыф лот Гониитәи абаа иақәлеит. Аӷацәа 
(аԥсуаа) ӷәӷәала еиба шьит, ирацәаҩны ауаа ҭарханы, 
шьҭахьҟа ихынҳәит».

«Есааԥынра иаауеит Абазақәа, еимырҵәоит ави
лаиет Гуриели. Адырра ҟауҵоит, абыржәгьы Абаза 
авилаиет Гуриели дақәланы, еимиҵәеит ҳәа. Иара убас, 
адырра ҟауҵоит, ҳтәылаҿацә иақәларц аҽазыҟаҵара 
иаҿуп ҳәа». (Баҭымтәи асанджак – авт.).

«Аамҭа ԥыҭк анца ашьҭахь аԥсуаа ԥшьыфлыкак 
рыла иақәлеит Архаве (иахьатәи Ҭырқәтәыла – авт.), 
иҭарцәны, 47ҩык ауаа тҟәаны иргеит» – 1571 ш.  

«Уи адагьы, аԥсуаа ҩфлыкак рыла ақыҭа Макриал 
(иахьатәи Ҭырқәтәыла – авт.) иақәланы, идырҳәит» – 
1571 ш. 

Антикатәи авторцәа изларҳәо ала, аԥсуаа 
рхылҵшьҭра иатәу агениохцәа абырзентә ҭуџьарцәа 
рзы ишәарҭаз мшынрҳәыҩцәан. Урҭ ҟазарыла Кавказ 
аԥшаҳәаҿы иӡсон иҭшәаз, иласыз ашхәақәа рыла. Урҭ 
25–30ҩык ауаа ркуан. Рыҩныҟақәа рахь ианыгьежьуаз, 
рышхәақәа рзы иманшәалаз аргыларҭақәа ахьрымамыз 
аҟнытә, ишьҭыхны, рыжәҩа иқәыргыланы абнарахь 
иргон (20). 

Аԥсуаа еиқәырханы иааргон рабацәа мшынла 
рныҟәаратә ҟазара. XVIII ашә. Вахушти иҩуан, аԥсуаа 
«мшынла иныҟәоит, шәҩык, ҩышә, хышәҩык зкуа 
афлыкақәа ирықәтәаны. Еиҳарак Гыртәылеи Гуриеи 
рыԥшаҳәақәа рҟны османлисааи алазқәеи (лазовчане) 
рыфлыкақәа ирықәлоит. Адгьыл аҟны аибашьраан 
аԥсуаа кәадоуп, ирласны ихьаҵуеит, аха амшын аҟны – 
ихьаҵуам, рымчрылша ӷәӷәоуп».

Ақәра ду змоу абыргцәа еиҭарҳәоит, ианҿақәаз, 
рылала ишырбаз аԥсуаа ашхәақәа аӡиас Мҷышь амшын 
алаларҭаҟны инаганы, аҩада иӡсо, абнаҟны ишырҵәа
хуаз. Ақыҭа Мгәыӡырхәа азааигәара, иахьа уажәраанӡа
гьы иҟоуп «Ашхәа ахьырҵәахуаз» ҳәа хьӡыс измоу аҭыԥ 
(Ашхәаҵәахырҭа). Арҭ ашхәақәа иркуан 10–15ҩык ауаа, 
урҭ рыла амшын ихылон, абордажтә ҵәаҳәқәа рыла аӷа 
иӷбақәа аанкыланы, ирабашьуан. 

Зҽызыԥсахыз ҳаамҭа џьбара ҳҽақәыршәаны 
ҳҿынаҳамхар, ҳаргьы иаарласны ҳҽыҳамԥсахыр 
ада ԥсыхәа ҳамамкәа ҳааҭагылеит. Аԥсҭазаара 

иаҳнарбеит шаҟа иуашәшәыроу ҳдунеи, шаҟа игазҽазуа, 
ацәқәырԥа дуӡӡақәа зҵасуа, ҳазҭоу аӷба.

Ҳҭоурых ҵаула ҳнагәылаԥшыр иаҳбарҭоуп, ша
ҟараантә ахықә аҟынӡа ҳнеины, аԥсреи абзареи 
ҳрыбжьагыланы, ажәлар дуқәа, ацивилизациақәа 
зҭанҵәоз атымитыша ҳаҽҭамыжькәа ҳхынҳәхьоу. Ҳара 
милаҭк раҳасабала ҳазмырӡуаз, иҳаҵасуаз ҳдоуҳамч 
дырҩегь аԥсҭазаарахь ҳаргьежьуан.

Аԥсаатә џьашьахәы Феникс ҳаҩызаны, аццышә 
ҳалҵны ҳшьапы ҳақәгылон, аиҭаира амҩа ҳанылон.              

Аҳәынҭқарра узышьақәыргылом милаҭтә идеиада. 
Аԥсуаа милаҭтә идеиас иҳамоу ҳхатәы ҳәынҭқарра 
ашьақәыргылароуп. Аҳәынҭқарра ҳара изаҳҭаху ҳхы 
алаҳахьчарц, аглобализациа ҳәа изышьҭоу аӡыблара ду 
иаауа ҳаламӡырц, ҳамхәаҽырц азоуп.

Аԥсуа жәлар рхеиқәырхара, адунеи ранымӡаара, 
иуникалтәу ркультура, рбызшәа, рмилаҭтә хаҿра 
амырӡра, рмилаҭтә хдырра аиқәырхара – абри еиҳау 
хықәкы ҳара иҳамаӡам.

Абри аидеиа иеиднакылароуп аинтеллектуалтә 
елита, ҳаԥсуа интеллигенциа иреиӷьу рхаҭарнакцәа, 
Аԥсны алахьынҵа хьаас измоу, ҳԥеиԥш иазхәыцуа 
ҳауаажәлар. Аԥсуа интеллигенциа анеиҵагыла инаркны 
еснагь ҳажәлар ираԥхьагылан. Аԥсуаа шәышықәсала 
иааргоз, ргәы иҭаҵәахыз ахақәиҭра азхьра рыцеиҩызшоз, 
амилаҭхақәиҭратә қәԥара напхгара азҭоз ракәын. Урҭ 
ахдырра ҳараки, аерудициа ҵаулеи, адунеи зымҽхазкуаз 
апрогрессивтә идеиақәеи ныҟәыргон. Убри аҟынтә, 
ҳаӷацәа ҳақәыргарц анырҭахыз, раԥхьаӡа аҵара змаз, 
хшыҩла иӷәӷәаз, зыхдырра ҳаракыз аԥсуаа ракәын 
ихыршьаауаз. Аԥсны имҩаԥысуаз аҭоурых хҭыс бааԥсқәа 
раан, аԥсуа интеллигенциа ҳамазҭгьы, иҟаларын 
амҳаџьырра амҽхак уиаҟара иҭбаамхаргьы, абри еиԥш 
атрагедиа ду ҳақәымшәаргьы. Аԥсуа интеллигенциа 
доуҳатә шьаҟаны мацара акәымкәа, социалтә феноменк 
аҳасабала урыхәаԥшыргьы алшоит. Урҭ ажәлар 
ирзааигәан, рхьаа рхьаан, рхәыцра рхәыцран, ахаан 

ирылкьны хазы игыломызт. «Аԥсны аԥсы иаԥшәмахаз, 
аамҭа џьбара зыуаажәлари зыԥсадгьыли дагьызмаха 
иамҵазмыжьыз, зыжәлар рдунеихәаԥшышьа ашьаҭа 
зкыз, рдоуҳатә культура аамҭа ачҳартә изырӷәӷәаз, 
хаҭалатәи рхақәиҭраз иқәԥартә иазыҟазҵаз, иара 
ақәԥараҿгьы аԥхьа игылақәаз», – аԥсуа милаҭтә ин тел
лигенциа рзы абас иҩуан ҳашәҟәыҩҩы ду, ҳаамҭа аклассик 
Алықьса Гогәуа. 

XIX ашә. анҵәамҭеи XX ашәышықәса алагамҭеи рзы 
иаацәырҵыз раԥхьаӡатәиқәа: Д.Гәлиа, Гьаргь Чачба, Сам
сон Ҷанба уҳәа инадыркны. Урҭ иаарывагылаз – Гьаргь 
Ӡиӡариа, Шьалуа Иналиԥа, Хәыхәыт Бӷажәба, Баграт 
Шьынқәба, Алықьса Гогәуа, Миха Лакрба, Алықьса Џьениа, 
Владимир Анқәаб, Н. Ҭарԥҳа уҳәа, рыжәлар ркультура, 
рхатәы бызшәа, рлитература рҵакы еилыркаауан, агәра 
ргон, уи амилаҭ идеиа гәыцәс ишамаз рдыруан.

Аԥсуа милаҭтә интеллигенциа – 37тәи ашықәс 
еиқәаҵәақәеи, аџьынџьтәылатәи еибашьра дуи, аԥсуа
қырҭуа еибашьреи ирылаӡыз, аха зхыԥша аԥсуа доуҳатә 
культура анырра ду иахьа уажәраанӡагьы иазҭо. 

Аԥсуа интеллигенциа иааныркылоз аҭыԥи, урҭ 
инарыгӡоз арольи – тема дуӡӡоуп. Уахь сҽаламгалакәа, 
сазааҭгылар сҭахуп сара еиҳа исзааигәоу ҳәа исыԥхьаӡо, 
аԥсуа бызшәеи аԥсуа литературеи Аԥсуа Ҳәынҭқарра 
ашьақәыргылараҿы ҵакыс ирымоу ҳәа сгәы иаанаго 
хшыҩҵакқәак.

Абызшәа – доуҳатә кодуп. Ауаатәыҩса адунеи иа
ны  қәнагала нахыс иаарго, рҭоурыхтәгенетикатә ин
формациа згәылаҵәаху акоуп. Тибет иҟоу иԥшьоу Шам
бала арҵаҩцәа дууӡақәа доуҳала изыԥхьоз, бла иам бо 
аҩыра зныз ахьтәы пластинақәа ирҩызоуп. Уи амил аҭ 
рыԥсы ахьҭаҵәаху ауп. Ажәлар рдоуҳатә хазына аҵәа
хырҭа даҽаӡәы изымдыруа ихҩазароуп, ихьчаза роуп. 
Анцәа ажәларқәа есаамҭа ԥышәараԥышәарак иахижь
уеит. Уи изахысыз ажәлар ауаатәыҩса рыҿиара амар
дуан аҿы даҽа ҩаӡарак хыхь ихалоит. Иахьа аԥсуаа абыз
шәатә ԥышәара ду ҳамоуп. Убри аԥышәара ду ҳзахысыр, 
ҳдоуҳатә ԥсҭазаарагьы, цәеижьла ҳаԥсҭазаарагьы анарха 
аҳҭоит. Абызшәа ацәыӡра – ақәӡаара амҩоуп. Абызшәа 
ахьысҳара – аҳәынҭқарра аԥсыҽроуп.

Еицырдыруа португалиатәи апоет Фернандо Пессоа 
иҩуан: «Сара сыԥсадгьыл апартугал бызшәоуп».

Аԥсшәа – ҳара иҳаԥсадгьылуп, доуҳатә ԥсадгьылуп, 
Аԥсны иаҩызоуп. Аԥсуара – аԥсуаа ҳдин ауп, аԥсуаа 
ҳдоуҳатә культуроуп. Абри ауп ҳҳәынҭқарра шьаҭасгьы 
иамоу. Руак ацәыӡра ҳара ҳзы аҳәынҭқарра ацәыӡра 
иаҩызоуп. Издыруада аԥсуа бызшәа аҳаҭыраз, уи 
аныҟәгараз акәзар Анцәа ҳзишаз. Убри амиссиа акәхап 
адунеи аҿы ҳара миссиа хадас иҳамоугьы. 

Иреиҳаӡоу культуратә цәырҵрахеит аԥсуа ҩыра 
аҟалара, ҳажәлар рхеиқәырхара, рмилаҭтә хдырра 
ашьақәгылара, адунеи ранымӡаара, рыҿиара 
иадыргахеит. Убри инаркны аԥсуаа ҳзы иалагеит 
аамҭаԥхьаӡара ҿыц. Шәышықәсала аҩыра змаз ажәларқәа 
ҳраҟараны ҳрыванаргылеит. Иҳауит даҽазныкгьы ашанс 
– џьарак еиқәшәеит ҳара ҳзы аамҭеи аҭагылазаашьеи. 
Уи ахамырхәара рыцҳаран, гха дуун. Доуҳала иазыҟаҵаз 
ауаажәларра ироуит аҵара рҵартә аҭагылазаашьа.

  Ииашоуп, уи аҟны ацхыраара ҳазҭоз атәымуаа 
ирыман дара рхықәкы. 150 шықәса уажәаԥхьа иҟалаз 
ахҭыс ду аамҭа ааҳәра иаҩызан, иҟалап уи иамоу аҵакы 
инагӡаны аилкаара, ахәшьара аҭара ҳара ҳзы макьана 
иуа  даҩзар.                             

  Аҩыра аҟалара ҳара иаҳзаанагаз абзиара дуқәа раԥхьа 
игылоуп, сгәанала, асахьаркыратә литература ацәырҵра. 
Аԥсуа ҩыра – егьырҭ адунеитә ҩырақәа ирыдкылан 
уахәаԥшуазар, даара иқәыԥшуп – 150 ш. роуп иахыҵуа, 
ҳлитературагьы – 100 шықәса. Аха убри аамҭа иалагӡаны 
ҳмилаҭ ашьақәыргылараҿы, ҳахдырра аԥсахраҿы 
иалшаз рацәоуп. Иахьа иҳамоу аҳәынҭқаррагьы иароуп 
изыбзоуроу ҳәа сгәы иаанагоит.

 Раԥхьатәи аԥсуа шәҟәы аҭыҵра аԥсуаа рлахьынҵа 
зыԥсахыз, аԥеиԥш шрымоу аазырԥшыз, рбызшәа 
аҿиара амҩа ишанылаз узырбоз акакәны иҟалеит. Аԥсуа 
культураҿы уи иацназго даҽа хҭыск ыҟамзар ҟалап.                 

 Абызшәа – ажәлар иртәуп, ажәлар роуп иаԥызҵаз, 
аԥсҭазаарагьы, азҭо. Аха асахьаркыратә литературеиԥш 
абызшәа зырҿио, уи аҳәаақәа зырҭбаауа, аԥсы ахазҵо, 
ахәыцра зырҵауло даҽа доуҳатә мыругак узыԥшаашам. 
Алитература бзиа змам абызшәа – аԥсыӡ аӡы зҵабаз 
иаҩызоуп. Иагьа аҽаҟьаргьы уи иазхом аҳауа, аԥсыԥ 
ланагаҩанагартә изыҟалом. Абызшәа аԥсы злаҭоу, уи зда 
ԥсыхәа амам убри аҳауа, зда ԥсыхәа ыҟам аӡы иаҩызоуп 
асахьаркыратә ажәа. Иааугар ауеит абас еиԥш аиҿырԥшра: 
ажәлар ргәы, ргәеисра – уи абызшәоуп, аха агәы аус 
азыруа, агәеисра ҟазҵо, адақәа ирҭаланы, ҳауа цқьала, 
кислородла ирҭәны инеиуа ашьоуп. Убри зда ԥсыхәа 
ҳамам акислород ауп асахьаркыратә литературагьы. 
Агәы аус азыруа ашьа акәхап ажәлар рдоуҳамчгы. 

Ауаҩы гәыда дышзыҟамло еиԥш, ажәларгьы, 
аҳәынҭқаррагьы зыҟалом ҳәынҭқарратә бызшәада, 
иҟалаӡаргьы уи ԥсыуа жәлархом, ԥсыуа ҳәынҭқаррахом.

 Збызшәа пату ақәзымҵо, злитература бзиа изымбо, 
иамыԥхьо, иззымдыруа ауаажәларра маргиналтәхоит, 
ԥеиԥш бзиа рымам.

 Адунеи ауаатәыҩса егьа ҿыцра рхәыцыргьы, егьа 
хкы рыӡбаргьы, ашәҟәы еиҳау, уи иацназго, уи иаиааиуа 

макьана иаԥырымҵац, иаԥырҵарангьы иҟаӡам.
 Алитературагьы, аҭоурыхҭҵаарагьы, аҟазарагьы 

– акультура зегьы ахыҵхырҭаҿ игылаз Дырмит Гәлиа 
имбарц залшомызт ажәлар иргәылаҵәаху абаҩхатәра 
дуи, аԥсуа бызшәа асахьаркыратә ажәа арҿиараҿы иамоу 
алшарақәеи. Иара ишиҳәаҵәҟьоз егьыҟалеит. Иахьа 
ҳара иҳамоуп зеиԥшыҟам алитература, амилаҭ дуқәа 
рлитературақәа џьара акала ирыҵамхо. Зыхә нагӡаны 
макьанагьы ишьам, иахьа уажәраанӡагьы ишахәҭоу 
иӡыргам. Аха ҳхәыҷқәа, ҳҿар уи амаҭәар шрызнаҳго, 
абызшәа шыдҳарҵо, арҵага шәҟәқәа шеиқәҳаршәо убри 
ауп аус злоу, убри ауп ҳзызхәыцша.     

Аԥсуа литература ишьҭнахит ҳбызшәа аҩаӡара, 
иарҭбааит амҽхак, иааԥшит еиҳа уи алшарақәа. 
Ишьақәгылеит алитературатә бызшәа. Иҿио иалагеит 
анаука бызшәа, макьана ихьысҳазаргьы, хымԥада, 
ицәырҵроуп, еизҳароуп аполитика, аекономика, 
азиндырра уҳәа рбызшәа, урҭ ирыҵанакуа атерминологиа. 
Избанзар, ҳбызшәа ишьҭнамхуа ҳаԥсҭазаараҿ хырхарҭа 
ыҟаӡам, уи ииашан аус арушьа, ахархәашьа ҳақәшәар.

Убарҭ ахырхарҭақәа зегь рыла ҳбызшәа аус аҳ
мырукәа, инагӡаны ҳхы ҳақәгәыӷуа ҳзыҟалаӡом. Есымша 
иҳамазаауеит агәыҩбара, адунеи аҿы имҩаԥысуа 
апроцессқәа зегьы ҳбызшәа иазышьҭыхрыма ҳәа. Ари 
психологиатә проблемоуп, ари ицәырнагоит амилаҭтә 
генетикатә комплексқәа, амилаҭ рхы иақәымгәыӷуа, 
рбызшәа агәра рымго ианыҟало. Усҟан ҳбызшәа акәӡам 
ихьысҳахо, ҳара ҳауп, ихьысҳахоит ҳмилаҭтә хдырра, 
иԥсыҽхоит ҳбызшәатә хәыцра.

Д. Гәлиа иҩуеит: «Ҳбызшәала аҩреи аԥхьареи 
мыцхәы ихҭаҳамкыр, ҳбызшәа иаарласны иаҳцәыӡыр 
ҟалоит. Ҳбызшәа аныӡлак, ҳара аԥсуаагьы ҳҭыԥ ҳақәҵит. 
Абри ҟамландаз згәахәуа, аԥсышәала аҩреи аԥхьареи 
злаҟалаша аус шәацхраа, аԥхьара здыруа, шәаԥхьала, 
ишәыҩла, иззымдыруагьы, иаԥсуаан иҟоу ишәҵала, 
атәымуаагьы шәбызшәа ргәашәырԥха». Даара исгәаԥхоит 
абри аҳәамҭа. Иахьагьы иактуалтәны иаанхоит.

Аҵара змоу ажәлар – жәлары ӷәӷәоуп. Ҳара ҳазламаҷу 
ала, аҵара ҳамҵар ԥсыхәа ҳамаӡам. Иахьа ҳҵарадырра 
алаҟәра иахьабалак иаҳныԥшуеит, уи даара иаҳԥырха
гоуп. Аҵара ҳамҵар, ҳинтеллектуалтә ҩаӡара шьҭаҳамхыр, 
аамҭа ҿыц еснагь ҳаҵахалоит. Ҳара мал дук рҳаны измоу 
жәларым, малс иҳамоу ҳдоуҳатә культуроуп, ҳбызшәоуп.

  Ҳара еснагь ҳазхәыцуазароуп ҳбызшәа, уи арҿиара, 
уи ҳауаажәлар дырҵара, иара ахаҭа еиҳа армариара, 
аҵаразы арманшәалара. 

  Аҵыхәтәантәи аамҭазы абызшәа апроблема 
алацәажәара хҭаркцәеит иахьабалак, уи аӡбашьа мҩақәас 
иамоу здыруагьы, иззымдыруагьы, уи аус занааҭла 
иадҳәалоугьы, иадҳәаламгьы, хьаа дус измоугьы, 
измамгьы.

 Ииашаҵәҟьаны, уи апроблема аномер акы ҳәа 
изышьҭоу, иҵарны иқәгылоу зҵаароуп. Ҳбызшәа 
иахьынӡахәҭоу аҳәынҭқарра, ауаажәларра аус амаҵ 
ауртә аҟаҵаразы, егьырахь захьынџьара арҭбаараз 
аамҭа аҭахуп, аенергиеи ахарџьи рацәаны иақәырӡтәуп. 
Иҟан аамҭақәак, аԥсуа бызшәа аҳәынҭқарра аҟынтә 

 Гәында КӘЫҴНИА 

АБЫЗШӘЕИ 
АԤСУА 
ҲӘЫНҬҚАРРА 
АԤЕИԤШИ 

Аԥсны жәлар рпоет, Аԥсны аҭҵаарадыррақәа 
ракадемиа академик, Д.И. Гәлиа ихьӡ зху 
Аҳәынҭқарратә премиеи, иара убасгьы В.В. 

Кожинов ихьӡ зхуи «Ахьтәы Дельвиги» апремиақәа 
(Урыстәылатәи Афедерациа) рлауреат, «АхьӡАԥша» 
аорден I аҩаӡара занашьоу Мушьни Таииаиԥа Лашәриа 
ианашьоуп Урыстәыла иҳаракӡоу аҳамҭа – Апатриарх 
литературатә премиа.

Ацқьацәа Кирилли Мефодии рыхьӡ зху Апатриарх 
литературатә премиа алауреатцәа ранашьара ацеремониа 
X аиубилеитә сезон мҩаԥысит сынтәа, лаҵара 20 рзы 
Урыстәыла аҳҭнықалақь Москва, Иҳақәиҭу Аԥсҿыхҩы 
Иаса Қьырса Иныхабаа Ауахәама еизарақәа рзал аҿы. Ари 
апремиа аиуразы иқәгылан зынӡа 8ҩык акандидатцәа. 
Урҭ рхыԥхьаӡараҿы иҟан Урыстәылеи уи анҭыҵи 
еицырдыруа ашәҟәыҩҩцәеи апоетцәеи. 

 Ацқьацәа Кирилли Мефодии рыхьӡ зху Апатриарх 
литературатә премиа – ари есышықәсатәи литературатә 
премиоуп. Уи аԥҵан декабр 25, 2009 шықәсазы Аурыс 
Иашахаҵаратә Уахәама Иԥшьоу Асинод аӡбарала, 
иагьранаршьоит «Аурыс литература арҿиараҿы иалкаау 
алагалазы». Апремиа азкуп Аурыс Иашахаҵаратә 
Уахәамеи алитературатә еилазаарақәеи реимадара 
ашьақәыргылара, арҿиара. Хықәкыс иамоуп ауаатәыҩса 
руаҩышәатәи рдоуҳатәи ҟазшьақәа рышьақәырӷәӷәараҿы 
злагала дуу ашәҟәыҩҩцәа ралкаара. Алауреатцәа ралхра 
иалкааны ҩымҭак иадҳәалаӡам: зыхә ршьо, ҳасаб ззыруа, 
иааидкыланы, автор ирҿиамҭақәеи, илшамҭақәеи, 
ихаҭареи роуп.

Маӡалатәи абжьыҭара алҵшәақәа рыла, Апатриарх 
литературатә премиахь иқәгылаз 8ҩык рахьтә 
иалхын хҩык: Мушьни Лашәриа, Владимир Малиагин, 
Андреи Убогии. Урҭ аҳамҭақәа рнапаҿы ириҭеит 
Аурыс Иашахаҵаратә Уахәама ахаҭарнак, Апатриарх 

литературатә премиа Ахылаԥшратә палата амаӡаныҟәгаҩ, 
Калугатәии Боровсктәии амитрополит Климент. 

«Сара сырҿиара – ари сыжәлар зқьышықәсалатәи 
рфырхаҵаратә ҭоурых ауп, иуадаҩӡаз аҭагылазаашьақәа 
ирыламырӡкәа ақьырсиан иашахаҵара еиқәырханы 
иаазгаз…», – иазгәеиҭеит Мушьни Лашәриа апремиа 
анианаршьа ашьҭахь.

Мушьни Лашәриа иҳаҩсыз ашәышықәса 60тәи 
ашықәсқәа рзы Москва Алитературатә институт 
аҟны аҵара аниҵоз инаркны иҩымҭақәа аурыс 
бызшәахьы еиҭаргон. Урыс бызшәала раԥхьаӡа акәны 
иажәеинраалақәа реизга шәҟәы ҭыжьын 1971 шықәсазы, 
уи иахьӡын «Смерть камня». 

Иалкааны иазгәаҭатәуп, Аԥсны жәлар рпоет 
Мушьни Лашәриа ирҿиараҿы иҷыдоу аҭыԥ шааннакыло 
ақьырсиан динхаҵара, ақьырсиан хәыцра, ақьырсиан 
культура, уи ашьҭамҭақәа еилыхха аԥхьаҩ ибарҭоуп. 
Убарҭқәа инарҷыданы, Мушьни Лашәриа деицырдыруеит 
абаҩхатәра змоу еиҭагаҩык иаҳасабалагьы. Аԥсшәахь 
еиҭеигахьеит М.Лермонтов иҩымҭа «Мцыри», А. 
Пушкин иажәеинраалоу ироман «Евгени Онегин» (2010 
шықәсазы ари аиҭагазы Кремльтәи Ахан аҿы Урыстәыла 
Апрезидент Дмитри Медведев хаҭала Мушьни Лашәриа 
игәышԥы иаиркуеит «Пушкин имедал»), Шоҭа Русҭавели 
иепикатә поема «Абжьасцәа зшәу», Г. Лонгфелло ипоема 
«Гаиавата изы ашәа». Апоет, академик авторс дрымоуп 
Аԥшьаҩыра «Ауасиаҭ ҿыц», «Аԥсалҭыр» аԥсшәахь 
реиҭагақәа.

   Аурыс бызшәахьы еиҭаганы иҭрыжьхьоу Мушьни 
Лашәриа ишәҟәқәа рахьтә иалыркаауа иреиуоуп: 
«Золотое руно» (апоема), «Отчизна» (иажәеинраалоу 
ароман), «Звезда рассвета» (апоема).

Гәыкԥсыкала идаҳныҳәалоит Мушьни Таииаиԥа 
Лашәриа Урыстәыла иҳаракӡоу Апатриарх литературатә 
премиа ахьианаршьаз!

Алхас ЧХАМАЛИА

МУШЬНИ ЛАШӘРИА УРЫСТӘЫЛА ИҲАРАКӠОУ АҲАМҬА – 

А П АТ Р И А Р Х Л И Т Е РАТУ РАТӘ П Р Е М И А И А Н А Ш Ь ОУ П

ицәгьамкәа ацхыраареи ахылаԥшреи анамаз, уи 
даараӡак ишазымхозгьы, Аԥсны зегьы амҽханакыртә 
аҭагылазаашьа шыҟамызгьы.

  Аха 2014 шықәса инаркны, 56 шықәса ирылагӡаны, 
уамакала игәыгәҭажьхеит абызшәа арҿиара аус, даара 
илаҟәит уи финансла аиқәыршәара. Ахәыҷқәа рзы 
еиқәдыршәоз, иҭрыжьуаз, иаздырхиоз аметодикатәи 
асахьаркыратәи литературеи, здублиаж ҟарҵоз 
амультфильмқәеи, абызшәа дырҵаразы аелектронтә 
цхыраагӡақәеи, ателеурокқәеи уҳәа, акыҩба рыда, зегь 
аанкылахеит.

  Иахьатәи аҭагылазаашьагьы уи еицәамхазар 
еиӷьымхеит. Ҳауаажәларраҿ илаҟәит ахатәы бызшәахь 
ирымаз азҿлымҳара, ргәы ацәкаҳауа иалагеит уи знапы 
алакыз ауаагьы. Аамҭа цоит, арахь аԥсшәа аҭагылазаашьа 
еиҳагьы иуадаҩымхозар, имариахом. Агәыӷра ҳаман, ҿыц 
амчрахь иааиз аиҳабырагьы еиҳа инарҭбаан абызшәа аус 
иахаҵгылап ҳәа, аха иаалырҟьан ҳазҭашәаз апандемиа 
аамҭа цәгьа ирылнамыршозар акәхап… Макьана ус 
ҳааиуеит. Аха имгәыӷкәа иԥсхьада. Аҳәынҭқарратә 
бызшәа азҵаараҿы уаҩ дахьынтәизыхнымҳәуа ахықәаҿ 
ҳаннеилак, «точка невозврата» ҳәа изышьҭоу, нас даара 
иуадаҩхоит ҳбызшәа архынҳәра, зынӡа иаҳцәыӡыргьы 
алшоит. Иахьаҟара ишәарҭан иҟамлац ҳәа сгәы иаанагоит 
ҳҭагылазаашьа.

  Адунеи аҿы зегьы ирзеиԥшу тенденциахеит 
адоуҳара алаҟәра, акультура акаҳара, атәылақәа 
рмилаҭтә интеллигенциа рыԥсыҽхара. Аха урҭ ирымоуп 
рхы злеиқәдырхо аҳәынҭқарра ӷәӷәақәа, аус руеит 
аҳәынҭқарратә, ауаажәларратә институтқәа зегьы, 
аус ауеит азакәан. Аҳәынҭқарратә сферақәа зегьы 
рҿы мҽхакы ҭбаала ахархәара рымоуп, рҳәынҭқарратә 
бызшәақәа. Урҭ ҳара ҳбызшәеиԥш ашәарҭа иҭагылам. 
Ҳара аамҭа ҿыц аҿаԥхьа даара ҳуашәшәырахеит. Иҳамои, 
иаҳзынхеи ҳхы злаҳахьчо инструментқәас?

 Иабаҟоу иахьа аԥсуа интеллигенциа? Иуаҳаӡом 
иҿацаӡа рыбжьы, иԥсыҽхеит урҭ рымч, рнырра. 
Ԥхьагылара роуит имиркантилтәу ахатәы интересқәа. 
Хазхазы рҽеиҩыршеит, еидызкыло мчы ҳәа, идеиа ҳәа 
акгьы рымамкәа. Еснагь ҳажәлар раԥхьа игылаз, иахьа 
ажәлар ирылаӡҩеит. Дара рами, уажәыуажәы еиҭашәо, 
зҽызыԥсахуа иахьатәи адунеи аҿы ҳдоуҳатә ориентирқәа 
ҳзырбаша. Аԥсуа интеллигенциа роуп, сара сгәанала 
абызшәа аиқәырхара, уи апозициақәа рырӷәӷәара, 
амҽхак арҭбаара, иҳәынҭқарратә бызшәаҵәҟьаны 
аҟаҵара азҵаара ықәзыргылаша, уи аӡбара амҩақәагьы 
аазырԥшыша. Абри иԥшьоу уалны зегьы иҳадуп.

Акыршықәса лҵшәа бзиала аус зуаз Аԥсуа бызшәа 
аҿиара аҳәынҭқарратә фонд, иара инанагӡоз аус 
анаҩсангьы, амч зқәымхоз, аха ихымԥадатәиз аус наг
ӡатәқәа рыӡбара азҵаара изныкымкәа иқә наргылахьан 
Аԥсны аиҳабыра рҿаԥхьа. Хаҭала сара, афонд анапхгаҩы 
лаҳасабала ирыдызгалахьан сколлегацәеи сареи аус 
здуланы еиқәҳаршәаз, зда ԥсыхәа ыҟамыз ҳәа иҳаԥхьаӡоз 
аусмҩаԥгатәқәа рпрограмма. Аха ҳҳәынҭқарра аибашьра 
ашьҭахь инаркны иахьа уажәраанӡагьы изҭагылоу 

ауадаҩрақәеи амилаҭтә ресурсқәа разымхареи иал
дыршомызт комплексла, асистематә ҟазшьа аҭаны 
арҭ азҵаарақәа рыӡбара. Сықәгылара ахыркәшамҭаз 
сырзааҭгылар сҭахуп.

 Аԥсны ахьынӡанаӡааӡо Аԥсуа бызшәа ззымдыруа 
дырҵареи, аҳәынҭқарратә бызшәахьы аиасреи рзы 
зда ԥсыхәа ыҟам, хымԥада иҟаҵатәу ҳәа иҳаԥхьаӡо, 
иконкреттәу ажәалагалақәа:

• Аҳәынҭқарратә бызшәазы азакәан анагӡара 
амеханизмқәа аус рыдулара.

• Аԥсуа бызшәа арҵара ацент аартра.
• Аҟәа ақалақьи Аԥсны егьырҭ ақалақьқәеи 

рҟны иааиԥмырҟьаӡакәа аус зуа абызшәа арҵаратә 
центрқәа реиҿкаара. Хазы ахыбрақәа рзалхра, ҳаамҭа 
иақәшәо алингафонтә кабинетқәа, акомпиутерқәа, 
аинтерактивтәи акоммуникативтәи методикатә цхы
раа гӡақәа рыла реиқәыршәара, ацентрқәа рҟны аус зуа 
арҵаҩцәа разыҟаҵара, мамзаргьы:

• Аҳәынҭқарра усбарҭақәеи аиҿкаарақәеи рҟны 
иахьабалак хәыдаԥсадатәи акурсқәа раартра, аусзуҩцәа 
аҳәынҭқарратә бызшәа аҵаразы аҭагылазаашьа ры
ҭара, мчыбжьык ахь ҩынтә ма хынтә сааҭки бжаки 
иреиҵамкәа аурокқәа рымҩаԥгара, ауадақәа рзалхра, 
арҵаҩцәеи, акласстә ӷәқәеи, арҵагатә материалқәеи 
рыла реиқәыршәара.

• Аԥсуа хәыҷтәы мультфильмқәа рстудиа 
аиқәыршәара.

• Аԥсуа телехәаԥшраҿы ахәыҷтәы канал аартра, 
иааи ԥмырҟьаӡакәа ицо ахәыҷтәы дырраҭарақәа реи
қәыршәара, ахәыҷтәы «ютюб» аԥсшәахь аиа гара. 
Аҭелқәа, асмартфонқәа, апланшетқәа рзы апри ло же
ниақәа (ацҵақәа) реиҭагара.

• Аԥсуа школқәа рҟны аклассқәа ршара, аԥсшәа 
бзиан издыруеи иззымдыруеи, ахәыҷқәа хазхазы 
разыҟаҵара, издыруа – программак ала аҵара дырҵара, 
иззымдыруа – даҽа программакала. Абызшәа здыруеи 
иззымдыруеи дырҵара аметодикақәа еиԥшым, арҵага 
шәҟәқәагьы еиԥшымзароуп, досу рдырра аҩаӡара 
иақәшәо иҟаҵазароуп.

• Аиҭагаратә центр ду аартра. 
• Аԥсны ахьынӡанаӡааӡо аусмҩаԥгара аҳәынҭқарратә 

бызшәахьы аигаразы атерминологиеи аусмҩаԥгаратә 
бланкқәеи реиқәыршәареи, аофициалтә шәҟәқәеи, аре
кламатә кыдҩыларақәеи, аԥҟаԥҵәақәеи аиқә ша ҳаҭ
рақәеи уҳәа, реиҭагареи.

• Аҳәынҭқарратә бызшәа ахархәареи азакәан 
анагӡареи ирхылаԥшуа аҳәынҭқарратә комиссиа аԥҵара.

• Аԥсуа бызшәа амилаҭтә корпус аус адулара.
Иахьа, ҳмилаҭтә интеллигенциа еиҩшаны, хазхазы 

иахьыҟоу, иахьыԥсаҟьоу, иахьеидкылам ҳаҿиара, ԥхьаҟа 
ҳцара даара иаԥырхагоуп ҳәа сгәы иаанагоит. 

Аԥсуа бызшәа аиқәырхара аидеиа милаҭтә идеиак 
аҳасабала акәшамыкәша рҽеидыркылароуп аԥсуа 
интеллигенциа. Убри азы иаҭахызар ҟалап уаажәларратә 
еиҿкаарак, хеидкылак аԥҵара, доуҳатә, интеллектуалтә 
центрк аҳсабала.

Аԥсуаа рҿы Аҩӡаа пату змоу жәлоуп ҳәа иԥ хьа
ӡоуп, санду ишылҳәоз ала, урҭ Аханиԥацәа ир
тәуп шьҭрала, Ешыра ақыҭан инхон, аха убас 

аҭа гылазаашьа ҟалеит, иахымҵыр амуа. Урҭ ҿыц нхара 
ҳәа ицоит Ҟәланырхәа – Арҩыҭа.

Санду Раиса (Дучка) Аҩӡԥҳа абиԥарала Маҭамеиаа 
дырҭыԥҳан. Уи лаб Макьҭаҭ дшыхәыҷыз деиҭымхеит, 
иани иаби рыдунеи рыԥсахит иара хәышықәса ани
хыҵуаз. Усҟан Мақьҭаҭ иаб иашьа Мамеҭи иашьеиҵбы 
Қьрии Ҭырқәтәыла иҟан, уахь иагаз Маҭамеиаа 
маҷӡамызт, усҟан ала сара санду лаби лабдуи рыда зегьы 
уахь иаганы иҟан.  Мамеҭ уа аҭаацәара аԥиҵеит, ҩыџьа 
аԥацәа драбын. Аԥсны иаанхаз иашьа иԥа дшыхәыҷыз 
деиҭымхеит ҳәа адырра аниоу Аԥсныҟа дааит, ҩыџьа 
иԥацәеи иԥшәма ԥҳәыси ажәа нарыҭаны, ахәыҷы 
диманы дшыхынҳәуаз ала. 

Урҭ ирхааныз изларҳәауала, Макьҭаҭ иаб Ҭамшьыгә 
ахьы рацәаны иман, иара дахьынхоз аҭыԥ аҿы ҵла дук 
ашьапаҿы анышә иеиҭеит, дшыԥсуаз анидыр, ахәыҷы 

ихәда арҭмаҟ азна ахьы хишьит уи даларааӡаразы. 
Мақьҭаҭ Аԥсныҟа данаа ашьҭахь хара имгакәа аҳәаақәа 
адыркит, уахь агьежьра ҟаломызт. Арахь Мамеҭ иаҳә
шьцәа ракәзар, ирҭахын дцаны иҭаацәа Аԥсныҟа иааи
гарц. Аха аҭагылазаашьа злаҟаз ала уахь уаҳа дзым
цо иҟалеит, абра даангыланы иашьа ихәыҷы Макь ҭаҭ 
иааӡара далагеит. Мамеҭ акыр данынха иҟоу збап ҳәа 
Аԥсныҟа дишьҭаланы даауеит иашьа еиҵбы Аҩӡба Қьри, 
уигьы аҳәаақәа анадыркы Аԥсны даангыланы анха ра 
далагеит, аха ахша димоуит.

Абас ала Мамеҭ иҭаацәа рахь игьежьра алшара 
ҟамлеит, Аԥсны ҿыц аҭаацәара далалеит иԥшәма Ҳагаа 
дырҭыԥҳан, аха ахшара аиура иахҟьаны лыԥсҭазаара 
далҵит, лызқәа ҭыԥ алхын Ешыра ақыҭан. Санду 
ишылҳәоз ала уи илыхшаз Заабет Аҩӡба даара ииҭахын 
иан лнышәынҭра иԥшаар, аха иахыҵны ианца ашьҭахь, 
аамҭа рыцәцеит, иахьыҟаз аҭыԥгьы рцәыӡит. Мамеҭ 
ҩыџьа ахәыҷқәа рааӡара даҿын, ус аамҭа анца ашьҭахь 
Мамеҭ иҿыцны аҭаацәара далалеит, иԥшәма Гәынаа 
дырҭыԥҳан. Уа ихылҵит ҩыџьа аԥацәеи иԥҳаи. 

Санду лассылассы исзеиҭалҳәон лҭаацәа рҭоурыхқәа. 
Уи ишылҳәоз ала, Мамеҭ шәышықәса инреиҳаны ихы
ҵит, егьарааны дубаргьы Ҭырқәтәыла шыҟоу ихы рханы 
дтәаны, ижакьа шлаӡа, еснагьы ибжьы ныҵакны ашәак 
иҳәон, иаԥхьала ҳнеины ҳаниҿаԥшлак иаабон илаӷырӡқәа 
иҿашы ишцоз.

Уи еснагь игәы иҭымҵәаӡо иҭан раԥхьатәи иҭаацәа. 
Даара ахаҵара злаз Аҩӡба Заабеҭ дрыцхраауан иашьцәа 
аиҵбацәа. Ус ишыҟаз, 1937 ашықәс азы ддырӡуеит санду 
лаб Мақьҭаҭ, ақыҭа еиҳабыс аус зуаз. 

Ирена АХԤҲА

АԤСАДГЬЫЛ АМҨАҚӘА
Уи иҭаацәа ԥшьҩык ахәыҷқәа рани дареи еизынхеит. 

Убасҟан Заабеҭ урҭ дрыцхраауан излаилшоз ала. Аха урҭ 
реиҳабы Миша аибашьраан дҭахеит, егьырҭ хәыҷқәаны 
иаанхеит. Заабеҭ урҭ каимыжьит, аҵара дирҵеит, Рауф 
аҳаирпланла аԥырра иҵоит ҳәа Харков дҭалеит, Заабеҭ 
ицхыраарала. Даара ихы бзианы иааирԥшуан, аҵара 
бзианы иҵон, уи адагьы, аспорт аганахь ала Украина 
ачемпион ҳәа дҟалеит, аиҳабацәа зегьы иеигәырӷьауа 
ишыҟаз, Ҟәланырхәа иатәыз аӡәы иҩны инаишьҭит 
ашәҟәы еиқәаҵәа Рауф иаб дышдырӡыз ала. Аҵара 
ахьиҵоз аиҳабы илаӷырӡқәа изынкыломызт, уи даара 
ихьааигеит абас еиԥш иҟоу астудент бзиа иҭцара. Уи 
Рауф акабинет дыҩнеигалан ус иеиҳәеит «уара уеиԥш 
иҟоу астудент бзиа ицәыӡра даара сара сзы ицәгьоуп, 
аха уаҳа ԥсыхәа ыҟам, амала уҵара уалгаразы Қарҭтәи 
аҵара аиҳабы сиацәажәеит, убрахь уиаргоит» ҳәа. Усҟан 
Рауф аԥыррагьы далагахьан, уи далгоит Қарҭтәи аԥырра 
аҵара. Убри ашьҭахь дҭалоит Саратовтәи ауниверситет 
аиуристҵара. Убри далганы дааны ишьапы дықәгылаанӡа 
Заабеҭ дицхраауан. 

1968 шықәсазы Заабеҭ (Ҷыҷ) инаигӡеит даара 
акраамҭа игәы иҭакны имаз, Ҭырқәтәыла инхаз иаб 
иашьцәа дцаны рбара. Уи уаанӡагьы иҭахын, аха арахь 
ахәыҷқәа абыда инхаз ааныжьны дзымцеит.

Сара санду излалҳәоз ала, уи уахь ицара Аԥсны зегьы 
ирылаҵәеит. Усҟантәи аамҭазы уи даара имариамыз усын. 
Ҭырққәтәыла дахьнеиз иашьцәа рыԥсҭазаара иалҵхьан, 
иашьа еиҵбы иԥшәмеи иашьцәа рҩыџьегьы рхәыҷқәеи 
ибеит. Урҭ даара ргәы иаахәеит, Ҭырқәтәыла инхоз 
аԥсуаа зегьы ирныҩит Аԥснытәи Аҩӡба иашьцәа ибоит 
ҳәа дышнеиз. Даара пату иқәырҵеит, ачарақәа изыруан 
ақыҭақәа рахь дганы. Заабеҭ иашьцәа рыҷәкәынцәеи 
иареи еицәажәеит Аԥсныҟа ишыгьежьуала. 

Дгьежьны Аԥсныҟа дааит, шықәсык ашьҭахь 
рыԥсадгьыл ахь сасра иаауеит 70 ш. зхыҵуаз Аҩӡба 
Езаҭи 40 шықәса ирҭагылаз  Маҭамеи иԥа Ихсани. Урҭ 
раара даара иус дуны иҟалеит Аԥсны. Адәыӷба ианақәҵ, 
Езаҭ длышьамхышгылан адгьыл дагәӡит, илаӷырӡқәа 
изнымкылауа дҵәыуон. «Абри сара даара сазыԥшын, – 

иҳәеит Езаҭ, – сыҷкәын дыԥсын сымҵәыуаӡеит, аха 
Аԥсны санааи сымҵәуар сзымычҳаит».

 Усҟан ишахәҭаз ала ашәарҭадара акомитет аусзуҩцәа, 
апартиа аусзуҩцәа зегьы ирдыруан асасцәа шаауаз. 
Ианаагьы, есымша афициалла иааины ирбон, иахьцоз 
зегьы рдыруан. Арҭ асасцәа дахьқәа Арыҩҭа иганы Мамеҭ 
дахьынхоз аҩнаҭаҿы ачара рзыруит, иара убас Арыҩҭа 
санду лашьа Аҩӡба Тон (Харитон) иҿгьы ачара рзыруит. 
Сара сабду Ахба Такәа урҭ рымаҳә иакәын, уигьы 
Аҷандара иҩаганы ачара рзиуит. Иара убас Аԥсны зегьы 
ддырбеит, урҭ Ҭырқәтәылаҟа ианца санду илҳәеит акы 
лҭахымкәа, дара рыда хәыцырҭа лымамкәа дшыҟаз. Ус 
аамҭа цеит, аибашьра ҟалаанӡа шықәсқәак шагыз Заабеҭ 
иашьцәа руаӡәк иҷкәынцәа Екьмеҭи Меҭини Аԥсныҟа 
иаауеит нхара. Урҭ аҩны аахәаны Гәдоуҭа анхара 
иалагеит, аҭаацәара иалалеит, ахәыҷы бзиақәа рааӡара 
ишаҿыз арыцҳара ду иақәшәеит, Екьмеҭ иԥсҭазаара 
далҵуеит, аха уи ихшара рыла угәы иазҳаратәы иҟоуп.

Меҭин Гәылрыԥшьҟа дцеит нхара, ҩыџьа аҭыԥҳацәа 
хазынақәа драбуп. Егьи Заабеҭ иаб иашьа ихылҵқәаз 
Ҭырқәтәыла иаанхеит.  Аҩӡба Заабеҭ ииааӡоз ахәыҷқәа 
зегьы ршьапы иқәиргылеит, аха иара ихатәы ԥсҭазаара 
изаԥымҵеит, уи санду даара лгәы иалан еснагь.

Санду дахьынхоз Ҟәланырхәа Арҩыҭа амҩа даара 
ибааԥсын, ҽыла аиасрагьы мариамызт, аҳәынҵәа уакуан, 
раԥхьаӡа абра амҩа ҟазҵаз Заабеҭи Рауфи роуп...

